
2020 йил 25 январдан чиқа бошлаган       

Ўзбекистон  Республикаси Президенти 
Матбуот хизмати суратлари.

Хорижий экспертлар 
ªзбекистон Президентининг 
Хитойга ташрифи ³а¿ида 

фикр-муло³азалар 
билдирмо¿да

ªЗБЕКИСТОН ВА ХИТОЙ ЕТАКЧИЛАРИ ²АР ТОМОНЛАМА СТРАТЕГИК ШЕРИКЛИК 
МУНОСАБАТЛАРИНИ ЯНАДА МУСТА²КАМЛАШ ЗАРУРЛИГИНИ ¯АЙД ЭТДИЛАР

5 февраль куни Пекин шаҳрида Ўзбекистон Республикаси Президенти Шавкат Мирзиёев 
Хитой Халқ Республикаси Раиси Си Цзиньпин билан учрашди.

ªЗБЕКИСТОН ПРЕЗИДЕНТИ ВА ПОКИСТОН БОШ ВАЗИРИ АМАЛИЙ 
²АМКОРЛИКНИ КЕНГАЙТИРИШ ЙªЛЛАРИНИ МУ²ОКАМА ¯ИЛДИЛАР

5 февраль куни Пекин шаҳрида Ўзбекистон Республикаси Президенти Шавкат Мирзиёев 
Покистон Ислом Республикаси Бош вазири Имрон Хон билан учрашди.

“Янги ªзбекистон” 
учун махсус

Хорижий экспертлар 
ҳамжамияти вакиллари 
Ўзбекистон Президенти 
Шавкат Мирзиёевнинг 
2022 йилги қишки Олимпия 
ўйинларининг тантанали 
очилиш маросимидаги 
иштироки, ушбу воқеа 
билан боғлиқ тадбирлар 
доирасида ўтказган 
учрашувлари, жумладан, 
ХХР Раиси Си Цзиньпин 
билан музокараларига оид 
фикр-мулоҳазаларини 
“Дунё” ААга билдирмоқда.

Макс Сей, 
“Kingsley Strategic Institute” институти 
ижрочи директори (Малайзия):

— Ўзбекистон — Хитой муносабат-

ларининг бугунги ҳолати юксак даража-

даги ишонч ва ўзаро англашув билан 
ажралиб туради. Буни Президент Шавкат 
 Мирзиёевнинг Хитой Раиси Си Цзиньпин-

нинг таклифига биноан 2022 йилги қишки 
Олимпия ўйинларининг очилиш маросими-

да қатнашиш учун Пекинга ташрифи ҳам 
тасдиқлайди.

Давоми 2-бетда

Икки мамлакат етакчиларининг расмий 
 учрашуви Хитой пойтахтидаги Бутунхитой халқ 
 вакиллари кенгаши уйида бўлиб ўтди.

Музокаралар аввалида Раис Си Цзиньпин 
давлатимиз раҳбарини самимий қутлаб, унга 
қишки Олимпиаданинг очилиш маросимида 
шахсан иштирок этгани учун чин дилдан мин-

натдорлик билдирди.
Ўзбекистон Президенти, ўз навбатида, 

таклиф ва самимий қабул учун ташаккур билди-

риб, дўст Хитой раҳбарияти ва халқини Олим-

пия ўйинларининг очилиши жуда юксак савияда 
ўтгани билан табриклади, бу маросим бугунги 
Хитойнинг улкан муваффақият ва ютуқларини 
намойиш этганини таъкидлади.

Етакчилар Ўзбекистон ва Хитой ўртасидаги 
дўстлик ва ҳар томонлама стратегик шериклик 

муносабатларини янада мустаҳкамлаш, икки 
томонлама кўп қиррали ҳамкорликни кенгайти-

ришнинг долзарб масалалари юзасидан батаф-

сил фикр алмашдилар.
Яхши қўшничилик, ўзаро ҳурмат ва манфаат  

принципларига асосланган давлатлараро 
 муносабатлар бугун юксак даражага кўтарилга-

ни катта мамнуният билан қайд этилди.
Олий даражадаги мунтазам мулоқотлар икки 

томонлама алоқаларнинг фаоллашишига хиз-

мат қилди.
2021 йил якунига кўра товар айирбошлаш 

рекорд кўрсаткичга етди. Хитойдан Ўзбекистон 
иқтисодиётига киритилган жами инвестициялар 
ҳажми 9 миллиард долларни ташкил этди.

Хитойнинг етакчи компания ва банклари 
иштирокида саноат, кимё тармоғи, энергетика,  

ахборот-коммуникация технологиялари ва 
 бошқа устувор йўналишларда юқори техноло-

гик лойиҳалар амалга оширилмоқда.
“Яшил” иқтисодиёт, сунъий интеллект, рақам-

лаштириш ва электрон савдо соҳаларида-

ги ҳамкорлик салоҳиятини рўёбга чиқаришга 
алоҳида эътибор қаратилмоқда.

“Ипак йўли” жамғармаси билан узоқ муд-

датли ҳамкорлик бўйича амалий шериклик-

нинг стратегик лойиҳаларини илгари суришга 
 қаратилган янги “йўл харитаси” шакллантирил-

моқда. Молиявий-техник кўмак дастури кенгай-

тирилмоқда.
Учрашувда ушбу ташриф доирасида имзо-

ланган беш йиллик Савдо-иқтисодий ва инвес-
тициявий ҳамкорлик дастурини кенг кўламда 
амалга ошириш муҳим экани қайд этилди.

Мутаносиб товар айирбошлашга эришиш, 
фаол ҳудудлараро алмашинувларни қайта 
тиклаш ва самарали транспорт йўлаклари-

ни ривожлантириш бўйича биргаликда чора 
кўришга алоҳида эътибор қаратилди.

Камбағалликка ва коррупцияга қарши кура-

шиш борасида Хитой тажрибасини ўрганиш ва 
жорий қилиш бўйича қўшма чора-тадбирларни 
амалга оширишга келишиб олинди.

Соғлиқни сақлаш, анъанавий тиббиёт, 
 туризм, таълим, маданият ва санъат соҳа-

ларидаги ҳамкорлик дастурини кенгайтириш 
учун кенг имкониятлар мавжудлиги қайд 
этилди.

Муҳим иқтисодий ва гуманитар лойиҳалар-

ни илгари суриш мақсадида қўшма Хукумат-

лараро қўмита ва унинг соҳалар бўйича кичик 

қўмиталарининг навбатдаги мажлисларини 
ўтказиш масалалари келишиб олинди.

Халқаро ва минтақавий кун тартибидаги ма-

салалар, шу жумладан, Афғонистонда тез фур-

сатда тинчлик ўрнатилишига ва иқтисодий тикла-

нишга кўмаклашиш масаласи кўриб чиқилди.
Раис Си Цзиньпин Ўзбекистоннинг жорий 

йилда Шанхай ҳамкорлик ташкилоти раиси си-

фатидаги фаолиятини қўллаб-қувватлади.
Якунда Президент Шавкат Мирзиёев Хитой 

етакчиси ва халқини ой тақвими бўйича кириб 
келган Янги йил билан табриклади ва қишки 
Олимпиада муваффақиятли ўтишини тилади.

Ўзбекистон ва Хитой раҳбарларининг учра-

шуви очиқ, самимий ва дўстона руҳда ўтди.

ЎзА

Ўзбекистон — Покистон стра-

тегик шериклик ва кўп қирра-

ли ҳамкорлик муносабатлари-

ни янада ривожлантиришнинг 
долзарб масалалари муҳокама 
 қилинди.

Покистон Бош вазири ўтган йил 
июль ойида Ўзбекистонга амал-

га оширган ташрифда эришилган 
 келишувларни амалга оширишнинг 
илк натижалари мамнуният билан 
қайд этилди.

Жумладан, ўтган йил якунида 
икки томонлама товар айирбош-
лаш ҳажми 1,5 баробар ортди, бир 
йилда 40 дан ортиқ қўшма корхона 
ташкил этилди.

Мамлакатимизнинг турли ҳудуд-

ларида фармацевтика препарат-

лари, кимёвий товарлар ва тўқи-

мачилик маҳсулотларини ишлаб 
чиқариш бўйича кооперация лойи-
ҳалари амалга оширилмоқда.  
Саноат, таълим ва кино соҳалари-

да қатор муҳим лойиҳалар ишлаб 
чиқилмоқда.

Ҳудудлараро алоқалар ҳам кен-

гаймоқда — шу кунларда Панжоб  

вилояти губернатори Сарвар 
 Чоудри бошчилигидаги делегация 
мамлакатимизда бўлиб турибди.

Учрашувда ишбилармонларнинг 
қўшма ташаббуслари ва истиқ-

болли инвестиция лойиҳаларини 
қўллаб-қувватлаш, банк-молия 
соҳасида ҳамкорликни йўлга қўйиш 
масалаларига алоҳида эътибор қа-

ратилди.
Минтақавий аҳамиятга молик  

масалалар, шу жумладан, 
 Афғонистондаги вазият юзасидан 
фикр алмашилди.

“Термиз — Мозори Шариф — 
Кобул — Пешовар” темир йўлини 
қуриш лойиҳасини илгари суриш 
борасидаги амалий ишларни да-

вом эттириш тўғрисида келишувга 
эришилди.

Олий ва юқори даражалардаги 
бўлажак мулоқотлар режаси ҳам 
кўриб чиқилди.

Ўзбекистон Президенти ва 
Покис тон Бош вазирининг учрашу-

ви ҳар доимгидек очиқ, ишчан ва 
дўстона руҳда ўтди.

ЎзА

Бошланиши 1-бетда

²аракатлар стратегиЯсидан — тара¯¯иёт стратегиЯси сари 

“ЯНГИ ªЗБЕКИСТОН” УЧУН МАХСУС

Давлатимиз раҳбари Ўзбекистонни “ҳуқуқ усту-

ворлиги индекси” юқори бўлган давлатлар қатори-

га киритиш асосий вазифалардан бири эканини 
таъкидлаган. Ушбу мақсадда мулкни ҳимоя қилиш 
ва маъмурий судларнинг ваколатларини кенгай-

тириш орқали фуқаролар ҳамда тадбиркорлар 
ҳуқуқини кафолатлашнинг янги тизими яратилади.

2022 йилда фуқаролик ва маъмурий ишлар 
бўйича ижтимоий ҳимояга муҳтож фуқароларга 
давлат ҳисобидан бепул юридик ёрдам кўрсатиш 
тартиби жорий этилади. Ушбу амалиёт авваллари 
фақатгина жиноят ишлари бўйича судларда қўл-

ланилар эди. 
Шунингдек, суд-ҳуқуқ ислоҳотларининг изчил 

давоми сифатида маъмурий судларда мансабдор 
шахсларнинг қарорлари устидан берилган шико-

ятларни кўриб чиқиш тизимини такомиллашти-

риш, шу жумладан, “суднинг фаол иштироки” 
тамойили асосида қарорнинг (ҳаракатнинг) қону-

нийлигини исботлаш мажбурияти уни қабул қил-

ган мансабдор шахс зиммасига юклайдиган тар-

тибни белгилаш орқали самарали суд назоратини 
ўрнатиш назарда тутилган.

“Инсон қадрини улуғлаш ва фаол маҳалла 
йили”да суд тизимида “ягона дарча” тамойилини 
кенг жорий этиш мақсадида қуйидаги тартиб ўрна-

тилади.  
Биринчидан, иш фуқаролик, иқтисодий ёки 

маъмурий судга тааллуқли бўлишидан қатъи на-

зар, у ушбу судлар томонидан қабул қилинади ва 
судга тааллуқлигига кўра, тегишли судга юборила-

ди. Яъни судга киритилган даъво ариза (ариза) ва 
шикоятларни улар мазкур судга тегишли эмаслиги 
бўйича қабул қилишни рад этиш каби суд амалиё-
тига йўл қўйилмайди.

Иккинчидан, давлат идоралари томонидан ет-

казилган зарарни қоплаш ва бошқа ҳуқуқий оқи-

батларга оид масалаларни ҳал қилиш бўйича 
маъмурий судлар ваколати аниқ белгиланади.

Ҳозирда маъмурий судлар томонидан маъ-

мурий органларнинг қарорлари, улар мансабдор 
шахсларининг ҳаракатлари (ҳаракатсизлиги) қо-

нунга хилоф деб топилганда, унинг оқибатида 
келиб чиққан зарарларни ундириш фуқаролик 
ва иқтисодий судларда ҳал этилади. Эндиликда 
оммавий-ҳуқуқий муносабатдан келиб чиқадиган 
низо юзасидан иш тўлиқ маъмурий судлар томо-

нидан кўриб, ҳал этилади. 
Бундан ташқари, жорий йилда судьялар кор-

пусини шакллантиришда очиқлик ва шаффоф-

ликни таъминлаш, суд тизимидаги раҳбарлик 
лавозимларига тайинлашда сайланиш ва ҳи-

собдорлик каби демократик тамойиллар жорий 
этилади. Бунинг учун судьялик лавозимига ном-

зодларни тайинлаш жараёнида Судьялар ҳамжа-

мияти органларининг аниқ ваколати белгиланади.  

АДОЛАТ ¥АМДА £ОНУН УСТУВОРЛИГИ –
тара¿¿иётнинг энг асосий ва зарур шарти

Президентимиз Шавкат Мирзиёев 28 январь куни “2022-2026 йилларга 
мўлжалланган Янги Ўзбекистоннинг тараққиёт стратегияси тўғрисида”ги 
фармонни имзолади.
Фармон билан тасдиқланган Тараққиёт стратегияси “Инсон қадри учун” ва 
“Давлат инсонлар учун” (“Халқпарвар давлат”) каби юксак тамойилларга 
асосланган ҳолда яқин ва ўрта муддатли даврда мамлакатимизни 
ривожлантириш бўйича 7 та устувор йўналиш ҳамда 100 та мақсадни 
қамраб олган. Иккинчи йўналиш мамлакатимизда адолат ва қонун 
устуворлиги тамойилларини тараққиётнинг энг асосий ва зарур шартига 
айлантиришга қаратилган.

Робахон МАҲМУДОВА,
Ўзбекистон Республикаси 
Олий суди раисининг биринчи 
ўринбосари

МаъМурий судларнинг биринчи навбатдаги  
вазифаси — фуқаролар ва тадбиркорлик 
субъектларининг давлат органлари билан 
Муносабатларида қонун устуворлигини таъМинлаш 
билан бирга, уларнинг ҳуқуқлари ва қонуний 
Манфаатларини саМарали ҳиМоя қилишдан иборат.

Хорижий экспертлар Ўзбекистон Президентининг 
Хитойга ташрифи ẃаẅида фикр-мулоẃазалар билдирмоẅда

Тецужи Танака,
Марказий Осиё ва Кавказни 
ўрганиш илмий-тадқиқот 
институти бош директори 
(Япония):
— Ушбу ташриф доирасида 

Ўзбекистон ва Хитой раҳбарлари 
ўртасида ўтган музокаралар сама-

рали бўлди. Ўзбекистон раҳбари-

яти томонидан Мозори Шариф —  
Кобул — Пешовар темир йўлини 
барпо этиш бўйича илгари сурил-

ган ташаббусни инобатга олган 
ҳолда, Тошкент ва Пекин ўртаси-

даги ҳамкорликнинг муҳим йўна-

лишларидан бири, бу — Марказий 
Осиё минтақасининг транспорт-

логис тика салоҳиятини юксал-

тириш ва Покистоннинг Гвадар 
портига кириш имкониятини кен-

гайтиришдир.
Шу маънода, Ўзбекистон 

Президенти 25 январь куни 
Марказий Осиё давлатлари ва 
Хитой раҳбарларининг вирту-

ал саммити чоғида Ўзбекистон 
маҳсулотларини Хитой бозори-

га экспорт қилиш ҳажмини оши-

риш имконини берувчи  “Хитой —  
Қирғизистон 1 Ўзбекистон” те-

мир йўл қурилиши лойиҳасини 
амалга ошириш бўйича илгари 
сурган ташаббусининг долзарб-

лиги янада ошмоқда.

Виктор Ким, 
Тожикистон Миллий фанлар академияси Осиё ва Европа 
мамлакатлари институти катта илмий ходими:
— Пекинда бўлиб ўтаётган XXIV қишки Олимпия ўйинлари нафақат йилнинг 

асосий спорт мусобақаси, балки дунёда тинчлик ва умумбашарий фаровонлик-

ка эришишга ундайдиган йирик халқаро тадбир сифатида ҳам тарихга киради.
Унда Хитой Раиси Си Цзиньпиннинг таклифига биноан қатор давлат ва 

ҳукумат раҳбарлари, халқаро ташкилотлар етакчилари иштирок этди. Қишки 
Олимпия ўйинларининг очилиш маросимида Марказий Осиё давлатлари раҳ-

барларининг барчаси қатнашгани бежиз эмас. Бу Марказий Осиё давлатлари 
раҳбарларининг изчил сиёсати натижасидир. 

Президент Шавкат Мирзиёевнинг дўстлик, ишонч ва яхши қўшничиликка 
асосланган изчил ташқи сиёсати туфайли Марказий Осиё дунёда ягона мин-

тақа сифатида эътироф этила бошланди. Давлат раҳбарларининг 25 январь 
куни “Марказий Осиё — Хитой” ва 27 январь куни “Марказий Осиё — Ҳиндис-
тон” шаклларидаги онлайн-саммитлари Марказий Осиёнинг ҳамжиҳат ривож-
ланишида муҳим босқич бўлди.

Бенуа Мейер, 
“Athleting Club” спорт 
коммуникация агентлиги 
ривожланиш бўйича 
директори (Франция): 
— Франция ва Европада спорт 

маркетинги соҳасида фаолият 
юритаман. Хитой пойтахтида бош-
ланган қишки Олимпия ўйинлари 
спорт оламининг муҳим воқеаси-

дир. Мазкур спорт тадбири, ал-

батта, Ўзбекистон учун ҳам аҳа-

миятли. Мазкур йирик тадбирнинг 
тантанали очилиш маросимида 
Ўзбекистон Президенти Шавкат 
Мирзиёев иштирок этди. Пекинда-

ги “Қуш уяси” миллий стадионида 
ўтган маросимда спортнинг тоғ 
чанғиси тури бўйича қатнашаётган 
Ўзбекистон вакили — Комилжон 
Тўхтаевни давлат раҳбари шахсан 
олқишлаганини эътирофга молик 
воқелик, деб ҳисоблайман.

Ўзбекистон — улкан ва бой ма-

даният, узоқ йиллик спорт тарихига 
эга мамлакат. Сўнги йилларда анъ-

анавий спорт турлари билан бирга 
қишки спорт турларини ривожлан-

тиришга қаратилаётган эътибор 
таҳсинга сазовор.

Жумладан, қишки спорт инфра-

тузулмасини ривожлантиришга 
катта молиявий ресурслар ажра-

тилмоқда. Бунга мисол тариқаси-

да Тошкент вилоятида Франция 
компаниялари концорциуми билан 
ҳамкорликда умуммавсумий ту-

ризм мажмуаларини бунёд этиш 

бўйича амалга оширилаётган 
саъй- ҳаракатларни келтиришимиз 
мумкин.

Ушбу йўналишда изчил ис-

лоҳотлар ҳаётга татбиқ этилмоқда. 
Ўзбекистонда, биринчидан, спорт-

чиларга қулай шароит яратиш мақ-

садида кўплаб спорт иншоотлари 
барпо этилиб, инфратузилма ях-

шиланяпти, иккинчидан, уларнинг 
тайёрлов-тайёргарлик жараёнла-

рини жаҳон стандартлари асосида 
ташкил этишга ҳаракат қилинмоқда, 
учинчидан, хорижий мамлакатлар-

дан малакали мураббийлар таклиф 
этилиб, уларнинг тажрибасидан са-

марали фойдаланилаётир.
Мен Хитойда бошланган қишки 

Олимпия ўйинларида Ўзбекистон 
вакилига муваффақият тилайман.

“Дунё” АА

Олий даражадаги мунтазам алоқалар 
муҳим воқеа ва ҳодисалар, жумладан, 
дипломатик муносабатлар ўрнатилгани-

нинг 30 йиллиги, Марказий Осиё ва Хитой 
давлат раҳбарларининг яқинда бўлиб ўт-

ган виртуал саммити занжирига мантиқан 
боғланмоқда. 

Тошкент ва Пекин ўртасидаги олий да-

ражадаги расмий дипломатия энергетика, 
транспорт, қишлоқ хўжалиги, телекоммуни-

кация, фармацевтика саноати, транспорт 
алоқаси ва инфратузилма соҳасидаги аниқ 
лойиҳалар билан қўллаб-қувватланмоқда.  

Ушбу ташриф нафақат Ўзбекистон — 
Хитой ҳамкорлигининг сермазмун кун тар-

тиби, балки икки давлат раҳбарлари ўрта-

сидаги яқин  дўстлик муносабатларининг 
ҳам тасдиғи бўлди, деб ҳисоблайман.

Судьяларнинг малака ҳайъатлари фаолияти очиқ 
ва шаффоф тарзда ташкил этилиб, уларнинг хо-

лислиги ва беғаразлиги таъминланади.
2022 йилда судьялик лавозимларига ном-

зодларни тайёрлаш, судьялар ва судлар ап-

парати ходимларини қайта тайёрлаш, улар 
малакасини ошириш тизимини янада такомил-

лаштириш мақсадида Судьялар олий мактаби 
халқаро андозалар асосида тубдан ислоҳ қили-

нади. Бу борада, технологияларни татбиқ этиш 
учун касбий тайёргарликни зарур даражада таъ-

минлаш, судьяликка номзодларни тайёрлашга  
“70 фоиз амалиёт — 30 фоиз назария” тамо-
йилини қўллаш, судьяларни тайёрлаш жараёнига 
эса хорижий мутахассислар, жумладан, чет элда 
фаолият юритувчи маъмурий суд судьяларини 
жалб этиш белгиланган.

Судьяларнинг одил судловни амалга оши-

ришдаги фаолиятини рағбатлантириш мақсадида 
алоҳида давлат мукофоти таъсис этилади. 

Тараққиёт стратегиясига мувофиқ, фуқаролар 
ва тадбиркорлик субъектларининг одил судловга 
эришиш даражасини ошириш мақсадида қуйидаги 
ишлар амалга оширилади:

— “Хабеас корпус” институтини янада ривож-
лантириш орқали тергов устидан суд назорати 
 кучайтирилади;

— суд процессида томонларнинг ҳақиқий тенг-
лик ва тортишув тамойиллари рўёбга чиқарилади;

— суд тизимини босқичма-босқич рақамлашти-

риш, бюрократик ғов ва тўсиқларни бартараф 
этиш орқали фуқаролар ва тадбиркорлик субъект-

ларининг одил судловга эришиш даражаси тубдан 
оширилади;

— низоларни ҳал этишнинг муқобил усул-

ларидан кенг фойдаланиш учун зарур ташки-

лий-ҳуқуқий шарт-шароитлар яратилади, ярашув 
институтини қўллаш доираси янада кенгайтири-

лади;
— судьялар ҳамжамияти органларининг суд 

ҳокимиятининг чинакам мустақиллигини таъмин-

лашдаги ролини янада ошириш, судьяларнинг 
ўзини ўзи бошқариш тамойилини кенг жорий этиш 
ҳамда судьяларга ғайриқонуний тарзда таъсир ўт-

казишнинг олдини олиш бўйича таъсирчан меха-

низмлар яратилади;
— суд тизимини тартибга солувчи норматив- 

ҳуқуқий ҳужжатлар тизимлаштирилади;
— суд ва бошқа органлар ҳужжатларини ижро 

этишнинг самарали механизмлари жорий этилади.
Мазкур мақсад ва вазифаларни амалга ошириш 

учун аҳолининг кенг қатлами, жамоатчилик ва иш-

билармон доиралар вакиллари, давлат органлари 
мутасаддилари ўз ҳиссасини қўшиши зарур бўлади.

Тараққиёт стратегияси — амалда
Албатта, Стратегияда белгиланган мақсад ва 

вазифалар суд-ҳуқуқ соҳасидаги ислоҳотлар-

нинг мантиқий давомидир. Дарҳақиқат, ўтган беш 
йилда адолат ва қонунийликни таъминлаш, суд 
тизимини демократлаштириш, судлар фаолия-

ти шаффофлигини таъминлаш, уларни “Адолат 
қўрғони”га айлантириш, фуқаролар ва тадбиркор-

лик субъектларининг ҳуқуқ ҳамда қонуний манфа-

атларини ҳимоя қилиш чораларини кўриш бора-

сида кенг кўламли ислоҳотлар амалга оширилди.
Таъкидлаш жоизки, маъмурий ва бошқа омма-

вий-ҳуқуқий муносабатлар соҳасида фуқаролар 
ва юридик шахсларнинг бузилган ёки низолашаёт-

ган ҳуқуқлари, эркинликлари ва қонуний манфаат-

ларини ҳимоя қилиш мақсадида 2017 йилда таш-

кил этилган маъмурий судлар қисқа муддатда ўз 
самарадорлигини амалда намоён этди. Масалан, 
2017-2021 йилларда маъмурий судлар томонидан 

71 минг 794 та ариза кўриб чиқилиб, 65 фоизи 
қаноатлантирилган. Яъни фуқаролар ва юридик 
шахсларнинг бузилган ҳуқуқлари тикланган.

Бинобарин, фуқаролар ва тадбиркорлик субъ-

ектларининг бузилган ҳуқуқларини ҳимоя қи-

лишда судлар, айниқса, маъмурий судларнинг 
ролини кучайтириш, уларни фуқаро ва тадбиркор-

ларнинг ҳақиқий ҳимоячисига айлантириш ҳаётий 
заруратдир.

Маъмурий судларнинг биринчи навбатдаги ва-

зифаси — фуқаролар ва тадбиркорлик субъектла-

рининг давлат органлари билан муносабатларида 
қонун устуворлигини таъминлаш билан бирга, 
уларнинг ҳуқуқлари ва қонуний манфаатларини 
самарали ҳимоя қилишдан иборат.

Янги Ўзбекистоннинг тараққиёт стратегиясида 
жамиятда маъмурий судларга бўлган ишончни 
янада ошириш мақсадида давлат органлари то-

монидан суд қарорлари ижро этилиши устидан 
назоратнинг таъсирчан механизмларини жорий 
қилиш — адолат ва қонун устуворлигини таъмин-

лаш асосий мақсадлардан бири сифатида эъти-

роф этилган.

Президентимизнинг жорий йил 29 январдаги  
“Давлат органлари билан муносабатлар-
да фуқаролар ва тадбиркорлик субъектлари 
ҳуқуқларининг самарали ҳимоя этилишини 
таъминлаш ҳамда аҳолининг судларга бўлган 
ишончини янада ошириш чора-тадбирлари 
тўғрисида”ги қарори Тараққиёт стратегиясида 
белгиланган  тамойилларни рўёбга чиқариш йў-

лида ташланган муҳим қадамлардан бири бўлди. 
Қарорда Олий суд, Судьялар олий кенгаши ман-

фаатдор вазирлик ва идоралар билан биргаликда 
қуйидаги тартибларни процессуал қонун ҳужжатла-

рида акс эттириши бўйича вазифалар белгиланди.
Биринчидан, маъмурий суд ишларини юритиш-

ни “суднинг фаол иштироки” тамойили асосида 
амалга ошириш, бунда маъмурий судларга иш-

нинг ҳақиқий ҳолатини аниқлаш учун ўз ташаб-
буси билан далилларни йиғиш мажбуриятини 
юклаш, ҳуқуқи бузилган фуқаро ёки тадбиркорлик 
субъектига далилларни йиғишда фақат ўз имко-

нияти доирасида иштирок этишга шароит яратиш.
Иккинчидан, ҳуқуқи бузилган фуқаро ёки тадбир-

корлик субъектига оммавий-ҳуқуқий муносабатлар-

дан келиб чиқадиган низо билан бирга унга сабабий 
боғланишда бўлган зарарни ундириш талабини ҳам 
маъмурий судга билдириш ҳуқуқини тақдим этиш 
ҳамда бундай талабларни кўриб чиқишни маъмурий 
судлар ваколатига ўтказиш. Мисол учун, ундириш 
сўзсиз (акцептсиз) тартибда амалга ошириладиган 
ижро ҳужжатини ёки бошқа ҳужжатни ижро этиш 
мумкин эмас деб топиш ҳақидаги даъво аризалар 
иқтисодий судларга тааллуқли иш ҳисобланса-да, 
мазкур низо оммавий-ҳуқуқий муносабатдан вужуд-

га келгани боис, уларнинг маъмурий судлар вакола-

тига ўтказилиши мақсадга мувофиқ.
Учинчидан, маъмурий судларнинг омма-

вий-ҳуқуқий муносабатлардан келиб чиқадиган 
ишлар бўйича ҳал қилув қарорлари давлат органла-

ри ёки ташкилотлари томонидан ижро қилинмаган 

тақдирда, уларнинг мансабдор шахсларига нисба-

тан суд жарималарини қўллаш. Халқаро тажриба-

да мазкур амалиёт кенг қўлланилади. Бунда дав-

лат органлари ёки ташкилотлари оммавий-ҳуқуқий 
муносабатлардан келиб чиқадиган иш бўйича ҳал 
қилув қарорини у қонуний кучга кирган кундан бош-
лаб бир ой давомида ижро қилиш ҳамда бу ҳақда 
маъмурий судга хабар бериши керак бўлади.

Давлат органлари ёки ташкилотлари томони-

дан оммавий-ҳуқуқий муносабатлардан келиб 
чиқадиган иш бўйича ҳал қилув қарорининг такро-

ран ижро қилинмагани учун давлат органлари ёки 
ташкилотларининг мансабдор шахсларига нисба-

тан дастлаб қўлланилган суд жаримасини оши-

рилган миқдорда қўллаш белгиланади. Мансаб-

дор шахслар маъмурий суд қарорини бажармаган 
тақдирда уларга нисбатан “ошиб борадиган” жа-

рима ва бошқа ҳуқуқий чораларни қўллаш тарти-

бини киритиш орқали шикоятлар сонининг камида 
икки баробар қисқаришига эришиш мумкин.

Тўртинчидан, оммавий-ҳуқуқий муносабатлар-

дан келиб чиқадиган ишлар бўйича тарафлар 
ўртасида ярашувга эришиш механизмини жорий 

қилиш. Яъни тарафларга қонун ҳужжатларида 
белгиланган ҳолларда, оммавий-ҳуқуқий му-

носабатлардан келиб чиқадиган ишлар бўйича 
келишув битимини тузиш ҳуқуқини бериш режа-

лаштирилмоқда. Бу, ўз навбатида, тарафлар суд 
жараёнида келишувга эришгандан сўнг пайдо 
бўлган низо тўлиқ бартараф этилишига олиб кела-

ди. Шунингдек, судлар томонидан даъво аризаси, 
ариза ҳамда шикоятни судга тааллуқли бўлмагани 
сабабли қабул қилишни рад этиш ёки иш бўйича 
иш юритишни тугатиш тақиқланади. Бунда даъво 
аризаси, ариза, шикоят ёки ишни уларни кўриб 
чиқишга ваколатли судга ўтказиш белгиланмоқда.

Маъмурий суднинг қонуний 
кучга кирган ҳал қилув 
қарорида аниқланган ҳолатлар 
бошқа ишни кўраётган 
фуқаролик ишлари бўйича суд 
учун мажбурий ҳисобланиши 
белгиланади. Эътиборлиси, бир 
суд иши доирасида баъзилари 
маъмурий судга, бошқалари 
фуқаролик ишлари бўйича 
судга тааллуқли бўлган бир 
нечта талабни бирлаштириш 
тақиқланади.

Шу билан бирга, бир қатор вазирлик ва идора-

ларга маъмурий судларнинг ижро органлари фао-

лиятида қонунийликни таъминлашдаги ўрни, маъ-

мурий юстициянинг фуқаролар ва тадбиркорлик 
субъектлари ҳуқуқларини ҳимоя қилишда самарали 
ҳуқуқий механизм ҳисобланиши бўйича тематик кўр-

сатувлар ҳамда ижтимоий роликларни яратиш ва 
намойиш этиш каби вазифалар белгиланган.

Бундан ташқари, қарорда белгиланган вази-

фаларни ижро қилиш мақсадида судлар томо-

нидан даъво аризаси, ариза, шикоят ёки ишни 
уни кўриб чиқишга ваколатли судга ўтказиш бў-
йича “Ўзбекис тон Республикасининг айрим қонун 
ҳужжатларига ўзгартиш ва қўшимчалар киритиш 
тўғрисида”ги, оммавий-ҳуқуқий низоларни ҳал 
этиш бўйича ижобий халқаро тажрибани инобатга 
олган ҳолда,  “Ўзбекистон Республикасининг Маъ-

мурий суд ишларини юритиш тўғрисидаги кодек-

сига ўзгартиш ва қўшимчалар киритиш ҳақида”ги 
қонун лойиҳалари тайёрланади, бошқа қонунчи-

лик ҳужжатларига ўзгартириш ва қўшимчалар ки-

ритиш тўғрисида таклифлар киритилади.
Ҳозирда фуқаролик ишлари бўйича ҳамда иқтисо-

дий судлар томонидан кўрилаётган оммавий-ҳуқуқий 
муносабатлардан келиб чиқадиган барча ишлар, шу 
жумладан, акцептсиз тартибда ундириладиган ижро 
ҳужжати устидан шикоят қилиш билан боғлиқ ишлар-

ни маъмурий судлар тааллуқлилигига ўтказиш бўйи-

ча таклифлар ишлаб чиқилиши кўзда тутилган.
Мазкур қарорнинг қабул қилиниши давлат ор-

ганлари билан муносабатда фуқаролар ҳуқуқлари 
ва қонуний манфаатларининг самарали ҳимоя 
этилишини таъминлаш, маъмурий суд иш юриту-

вини халқаро стандартларни инобатга олган ҳол-

да такомиллаштириш ҳамда маъмурий судларни 
ҳақиқий халқ судига айлантиришга хизмат қилади.

Хулоса ўрнида айтганда, барча суд-ҳуқуқ соҳа-

сидаги ислоҳотлар замирида инсон ҳуқуқ ва эркин-

ликлари, юридик шахслар ҳамда якка тартибдаги 
тадбиркорларнинг ҳуқуқлари ва қонун билан қўриқла-

надиган манфаатларининг ишончли ҳимоясини таъ-

минлаш мужассамлашган.
Зеро, келгуси беш йилда ушбу мақсад ва вазифа-

ларнинг амалга оширилиши инсон ҳуқуқ ва эркинлик-
ларини таъминлаш, “Инсон қадри учун” тамойили-

ни тўлиқ ҳаётга татбиқ этишга ҳисса қўшади.

биз йўл-йўлакай яна кўп кишилар билан 
суҳбатлашдик. уларнинг орасида “сизлар киМсизлар? 
бу ерда ниМа ишингиз бор?” деб сўраб, ортидан “узр, 
тўғри тушунасизлар, Маҳалла — бизнинг уйиМиз, киМ 
келяпти-киМ кетяпти, билишиМиз керак” деганлар ҳаМ, 
узоқ йиллик қадрдонидай илиқ сўрашганлар ҳаМ, “бир 
пиёла чой ичМай кетсанглар, уят бўлади”, дея саМиМий 
лутф қилганлар ҳаМ бўлди. 

Ана шу замонавийлик, жадаллик ичра сокин бир 
гўша хориждан юртимизга ташриф буюрган меҳмон-

лар ва сайёҳларни ўзига жалб этади. Юртимизнинг 
ўзига хос меъморий намунаси сифатида қад кўтара-

ётган Ўзбекистондаги Ислом цивилизацияси марка-

зи гумбазлари ортида эртакмонанд гўша, пойтахт-

нинг “юраги”, “жонтомири”, дея эътироф этилмиш 
эски шаҳарнинг бир қисми жойлашган. Бир-бирига 
уланиб кетган пастак уйлар, лойсувоқ деворлар, тор 
кўчалар, самимий, истараси иссиқ одамлар — бар-

часи бу ерга келган меҳмонларни тарихга етаклайди. 
Маҳалланинг суҳбати ширин аҳли, нуронийлари, ҳат-

то ёшлари ҳам келганни бегона санамайди. Суҳбатга 
сунъийлик юқтирмайди. Халқимизга хос эзгу фази-

латлар, анъаналар, қадриятлар айнан шу маҳаллада 
сақланиб келмоқда.

Асрларга тенгдош уйлар, дарахтлар, анъана-

ларни ўз кўзимиз билан кўриш, юртдошларимиз 
билан дилдан суҳбатлашиш учун маҳалла томон 
йўл олдик.

БИР БОЛАГА ЕТТИ МАҲАЛЛА — 
ОТА-ОНА

Абдулла Қодирий боғи ҳамда кўҳна Чорсу бозори 
ўртасидаги йўл — Зарқайнар, Хастимом маҳалласи-

нинг асосий кўчаларидан бири.
Собиржон ота Пўлатовнинг ҳикоя қилишича, 

маҳалла аҳлининг аксари шу ерда туғилиб, ўсган. 
“Ота-онасининг чироғи”ни ёқиб ўтиради, руҳига 
бағиш лаб фотиҳа ўқийди. Кўп оилали хонадонлар-

нинг бошқа жойга кўчиб чиққан фарзандлари ҳам 
маҳалладан оёқ узиб кетолмайди. 

— Маҳалламиз тинч, ортиқча шовқиндан холи, — 
дейди Собиржон ота. — Бироқ кўчаларимиз ҳамиша 
болалар билан гавжум. Мақтанишга йўймангу, бу 
ерда одамларнинг аҳил-иноқ яшашига ҳар қадамда 
гувоҳ бўласиз. Маҳалладошларнинг эл билан кенга-

шиб иш тутиши кичик тадбирни ҳам қариндош-уруғ, 
қўни-қўшни билан маслаҳатлашиб ташкил этишида 
сезилади. Ҳамма бир-бирини танийди, синашта. 
Бир-биримизни йўқлаш, ҳолимиздан хабар олиш 
учун байрам ёки дам олиш кунларини кутиб ўтир-

маймиз. Гузарга чиқиб ўтирсак, катта ҳам, кичик ҳам 
салом бериб ўтади. Ҳол сўрайди. Бизни қувонтирга-

ни, ёшлар суҳбатимизни, панд-насиҳатларимизни, 
ўгитларимизни эшитади. “Шошиб турувдим”, “Сизга 
нима”, қабилида қабул қилмайди. Хурсанд бўламан. 
Бу қадриятни маҳаллада камолга етаётган болалар 
ҳам кўриб улғайяпти. Уч фарзандим, тўққиз нева-

рам бор. Бир ўғлим бошқа маҳаллада яшайди. Ле-

кин невараларим кунда-кунора шу ерда. Укам ҳам 
ҳафтада бир-икки бор келиб, бизни кўриб кетади. Гу-

зарда нуронийлар билан суҳбатлашиб ўтирамизми, 
кўчадами, ёшларнинг тарбиясини кузатамиз. Салом 
беришидан тортиб, қаерда юрибди, нималар билан 
бандлигигача қизиқамиз. Тарбиясида кичкина қусур 
кўрсак, танбеҳ берамиз. “Хафа бўлма, буни айтиш 
— вазифамиз, сизнинг тарбиянгизга ота-онангиздан 
ташқари биз ҳам масъулмиз”, деймиз. Чунки “Бир бо-

лага етти маҳалла — ота-она”, ўзимиз ҳам шу руҳда 
ўсганмиз-да. Яна бир томони, маҳаллага келган бе-

гона одамни ҳам тўхтатиб, кимлиги билан обдон қи-

зиқамиз.

Бу уйлар хонадон соҳибларига бобомерос сана-

лади, халқ тилида айтганда, “ота-буваларидан қол-

ган”. Кексаларнинг ҳикоя қилишича, улар болалигида 
қиш кунлари томлар тизза бўйи ёққан қордан тоза-

лангач, томдан қорга сакраб ўйнаган. Эски услубда 
қурилган, тоқили уйларнинг лойсувоқ томлари 1966 
йилги Тошкент зилзиласидан сўнг алмаштирилган. 
Ёғоч ташлаб, қайтадан ёпилган. Қўшсинч, лўмбози 
қалин бу уйлар қишда иссиқ, ёзда салқин. Бу қади-

мий уйларнинг замонавий кондиционерга эҳтиёжи 
йўқ.

“БОБОМДАН МЕРОС ҲУНАР 
НЕВАРАЛАРИМГАЧА ЕТИБ КЕЛДИ”
Мамлакатимиз ўзининг асрий анъаналарига эга 

ҳунармандчилик маҳсулотлари билан сайёҳлар 
 эътиборини тортиб келади. Халқимиз маданий шакл-

ларни бойитиш билан ўз устачилиги тарихини сақлаб 
қолишга эришган. Ҳунармандчилик анъаналари 
 оилавий сир сифатида авлоддан-авлодга ўтишга 
муваффақ бўлган. Хастимомда ҳам бу анъана яхши 
сақланган.

Маҳаллада ҳунармандлар кўп: мисгар, заргар, 
дурадгор, маҳсидўз, бешиксоз, чевар... Уларнинг ак-

сарияти ўз ҳунарини ота-бобосидан ўрганган, яъни 
авлоддан-авлодга мерос қолдирилган.

Миркомил Зокиров маҳалла нуронийларидан. Шу 
маҳаллада туғилиб, ўсган. Болаликдан ёғоч билан 
ишлаш ҳадисини олган, кўзи пишган. Бобоси уста Зо-

кирни чор-атрофдагилар яхши таниган. Тошкентнинг 
аксар болалари уста Зокир ясаган бешикда катта 
бўлган. Зокир отадан сўнг бу ҳунар ўғли Мирхалилга, 
ундан Миркомил акага ўтган. Айни пайтда Миркомил 
аканинг икки ўғли ҳамда неваралари бу касбни да-

вом эттиришмоқда.
— Ақлимни танибманки, бешикчиликка эшман. 

Шу ҳунар ортидан фарзандларимни оёққа қўйдим, 
невараларимнинг таълим олиши учун қўлдан кел-

ганча ёрдам беряпман, — дейди уста, “Ҳунарманд” 
уюшмаси аъзоси Миркомил Зокиров. — Бешикчи-

лик бобомерос ҳунар. Оилада тўрт ўғил бўлганмиз, 
барчамиз бу касбни ўргандик. Икки ўғил давлат хиз-

матида ишлади, лекин ўз ҳунари ўзи билан. Баъзан 
бизникига келса, ишимизга ёрдамлашарди. Ота ҳов-

лимизда қолган укам Миржалол иккаламиз бир умр 
шу касбга боғландик. Бугунги кунда икки ўғлим, ҳатто 
қиз невараларим ҳам бешик ясаш сирлари билан та-

ниш. Касбимни яхши кўраман, ёғоч билан ишласам, 
дам оламан. Диққатимиз хомашё тайёр маҳсулот 
шаклига келгунига қадар жараён билан банд бўлади, 
бекор хаёл суришга вақт йўқ. Бобом “Бешикда гўдак 
ётади, тоза ният билан ишла” деб ўгит берган. Касби-

мизнинг илк сири маҳсулот учун хомашё танлай би-

лишда. Бешик учун тут ва тол дарахтини танлаймиз. 
Тут дарахти хосиятли. Бешикдаги иқлимни меъёрида 
ушлаб туради. Сотиб олинган ёғочларни ҳовлига тик 
қилиб қўямиз. Саратон кўрган ёғоч нам бўлмайди, қу-

руқ ёғочга эса зараркунандалар келмайди, бола тинч 
ухлайди. 

Ёғочнинг бешикка айланишига ўртача икки кун ке-

рак. Асосан, буюртмаларга ишлаймиз, ортганини бо-

зорга чиқарамиз. Бешик нархи 300 минг сўмдан бош-
ланади. Одамларнинг талабига қараб, замонавий 
беланчак ва бошқа маҳсулотлар ҳам ясаб берамиз. 
Маҳалламиз ҳудудида Ислом цивилизацияси мар-

кази қуриляпти. Ҳадемай бу марказ битиб қолса, хо-

рижлик ҳамда юртимизнинг турли ҳудудларидан сай-

ёҳлар қадами узилмайди. Улар учун ҳам маҳсулот  

тайёрлашни бошлаймиз. Ёғочдан ишланган сувенир-

ларга хорижлик сайёҳларнинг қизиқиши катта. 
Ҳунарли киши хор бўлмас. Ҳунарни биров қўлин-

гиздан тортиб олиб қўёлмайди, ҳамиша устингиз бут, 
қорнингиз тўқ бўлади. Илм ҳам шундай. Неварала-

римнинг таълимига жуда жиддий қарайман. Мен 
шифокор бўлишни жуда хоҳлаганман, бироқ отам 
эрта вафот этгач, ёлғиз онамнинг қўлида қолиб кет-

дик. Онамизга ёрдамлашиш, пул топиш бизни эрта 
улғайтирди. Ўзим ўқий олмаганим учун невараларим 
ўқисин, дейман. Катта неварам Турин политехника 
университети талабаси. Маҳалламизга, қолаверса, 
Чорсу бозорига, Ҳазрати Имом мажмуасига келган 
сайёҳлар билан инглиз ва рус тилларида эркин му-

лоқот қилишидан севинаман. 

“БУ ДАРАХТ ОНАМНИНГ ТУғИЛГАНИНИ 
ҲАМ, ДУНёДАН ЎТГАНИНИ ҲАМ КЎРГАН”

Маҳалланинг яна бир хосияти — ҳовлилардаги 
дарахтларда. Бу ерда кўпни кўрган нуронийлардан 
ҳам ёши улуғ дарахтлар бор.

Биз Тоҳир Толипов хонадонидамиз. Бу ҳовлида 
бир асрдан зиёд тарихнинг гувоҳига айланган, йил-

лар сурони, даврлар силсиласидан омон чиққан 
дарахт бор. Уни Тоҳир аканинг буваси — Яҳё бобо 
ёшлигида эккан экан. Бир қарашда ҳовли юзида са-

лобат тўкиб турган 3 та дарахтнинг қайси бири кекса 
эканини билолмай, ҳайрон бўлдик. 

— Бу дарахтлар — нок, ўрик, гилос. Ўрикни экка-

нимга қирқ йилдан ошди. Гилос нисбатан ёш. Нок-

нинг экилганига эса 120 йилча бўлдиёв. Дарахт нави 
тошнок аталиб, бошқа навлардан фарқли жуда секин 
ўсади, — изоҳ берди Тоҳир Толипов. — Онам раҳ-

матлининг бу дарахт билан боғлиқ ҳикоялари жуда 
кўп эди. Биз онамизнинг гоҳ қувончли, гоҳ қайғули ҳи-

кояларини тинглаб улғайдик. Дарахт онамнинг туғил-

ганини ҳам, дунёдан ўтганини ҳам кўрган. Онам 1922 
йили шу ҳовлида туғилган. Ўша кезларда дарахт ҳо-

силга кирган экан. 1964 йили биз бу ҳовлига кўчиб 
ўтдик. Бобо-бувимизни, ота-онамизни сархил мева-

лари билан сийлаган дарахт ширин мазаси билан 
бизни ҳам баҳраманд қилди. Фарзандларим, нева-

раларим, қўни-қўшниларнинг ҳам оғзи тегди. Дарахт 
кексайди, беш-олти йилдан буён меваси камайди. 
Айрим шохлари қуриб боряпти, бироқ ҳали яшайди.

Айрим ҳовлиларда олтмиш-етмиш, ҳатто 100 йил-

лик тут дарахтларини учратдик. Нуронийларнинг ай-

тишича, ернинг захини тортиш учун ота-боболари тут 
эккан экан. 

Ҳа, ота-боболаримиз уйдаги иқлимни тутиб ту-

ришнинг табиий усулларини билган, тут тупроқ-

нинг намини тортишдан ташқари ҳовлини қуёшнинг 
таъсиридан сақлаган, тотли меваси билан қишдан 
чиққан танани дармондорига тўйинтирган.

“БИз ЎқИГАН МАКТАБДА 
ФАРзАНДЛАРИМИз ҲАМ ЎқИМОқДА”

Садоқат Тожибоева маҳалланинг қизи, унга ҳавас 
қилганлар кўп бўлди — маҳалладан чиқмади. Ҳам 
қиз, ҳам келин сифатида маҳалла хизматида. Са-

доқат саёҳатимиз давомида бизга ҳамроҳлик қилди. 

Йўлда учраган ҳар бир болакайнинг исмини айтиб, 
саломига алик олаётган, айрим болаларга танбеҳ бе-

раётган ўттиз беш ёшлар атрофидаги бу аёл билан 
суҳбатимиз фарзандлар тарбиясига кўчди. 

— Эртадан кечгача ишдаман, — дейди у. — 
Икки қизим бор. Уларнинг тарбиясига масъули-

ятлимиз, бироқ маҳалланинг ижобий таъсиридан 
қувонаман. Чунки ўзим шу маҳаллада қадрият 
даражасига кўтарилган меҳр-оқибат ичида улғай-

дим. Бу муҳит фарзандларимни ҳам катта қиляпти.  
Боланинг бегонаси йўқ. Барчамиз болаларга масъ-
улмиз. Айниқса, ёши улуғ нуронийларнинг борлиги 
— бахтимиз. Уларнинг панд-насиҳатлари, ўгитлари 
таъсирида улғайган болалар меҳр-оқибатли бўла-

ди. Энг қувонарлиси, фарзандларимиз биз ўқиган 
мактабда ўқийди. Уларга таълим бераётган ўқитув-

чиларнинг айримлари бизнинг ҳам устозларимиз. 
Ўқитувчиларимизга меҳримизни болаларимиз ҳам 
кўриб улғайяпти.

Биз йўл-йўлакай яна кўп кишилар билан суҳбат-

лашдик. Уларнинг орасида “Сизлар кимсизлар? Бу 
ерда нима ишингиз бор?” деб сўраб, ортидан “Узр, 
тўғри тушунасизлар, маҳалла — бизнинг уйимиз, 
ким келяпти-ким кетяпти, билишимиз керак” деган-

лар ҳам, узоқ йиллик қадрдонидай илиқ сўрашганлар 
ҳам, “Бир пиёла чой ичмай кетсанглар, уят бўлади”, 
дея самимий лутф қилганлар ҳам бўлди. 

Ёши саксонни қоралаб бораётган Қамарнисо ая 
ўн тўққиз ёшида шу маҳаллага Олмаотадан келин бў-

либ тушган экан. Аянинг айтишича, 57 йилдан буён 
маҳалланинг иссиқ-совуғини ўзиники, деб қабул қила-

ди. Қўшнилар билан “кирди-чиқди”лари узилмайди.  
Аҳолининг масъуллигидан қувонади. Бироз тоби қоч-

са, эшигидан қўшниларининг оёғи узилмаслигини, 
меҳр энг яхши даво эканини таъкидлайди. “Омина-

хонсиз томоғимдан ширин луқма ўтмайди. Мен ема-

сам ҳам у ейиши керак”, дея самимий табассум қил-

ди ая қўшни ҳовлига ишора қилиб.
Ҳа, маҳалла — тарбия ўчоғи. Маҳаллаларга, ун-

даги қадрият ва анъаналарга катта эътибор қаратил-

ганида ҳам чуқур маъно бор. 

ЭСКИ шАҲАР МАҲАЛЛАЛАРИ ЮНЕСКО 
БУТУНжАҲОН МАДАНИй МЕРОСИНИНГ 

ДАСТЛАБКИ РЎйХАТИДА
Маҳалла тобора кичрайиб боряпти. Илгари одам-

лар тилидаги “жинкўчалар” деярли йўқ. Тор кўча ва 
берк йўлакларгина сақланиб қолган. 

— Маҳалламизда 6276 киши истиқомат қилади, 
уларнинг 3625 нафари аёллар. Айни пайтда аҳолини 
қайта хатловдан ўтказяпмиз, чунки “Аёллар дафта-

ри”нинг навбатдаги босқичини шакллантиряпмиз, — 
дейди “Хастимом” МФЙ раиси ўринбосари Саноат  
Яҳёева. — Ижтимоий ёрдамга муҳтож, ногиронлиги  

бўлган, боқувчисини йўқотган, ишсиз аёлларга дав-

лат томонидан кўмак кўрсатилмоқда. Шу орқали 
уларнинг муаммолари ўз жойида ҳал бўлмоқда. Энг 
қувонарлиси, олий ўқув юртига кирган ёшларимиз-

нинг контракт пулини тўлашда ҳам ҳукуматимизнинг 
ёрдами катта бўлаётир.

Шуни эътироф этиш керакки, яқинда Тошкент 
маҳаллалари ЮНЕСКО Бутунжаҳон маданий ме-

росининг дастлабки рўйхатига киритилди. Бу жаҳон 
миқёсидаги тарихий воқеа сифатида эътироф этил-

моқда. 
Хабарга кўра, Эски шаҳар маҳаллалари мада-

ний қатламларини сақлаб қолиш бўйича дастлабки 
қадамлар 2019 йилда, Венеция архитектура биенна-

лесида тақдим этилган “Маҳалла: шаҳар ва қишлоқ 
ҳаёти” лойиҳаси ишлаб чиқилганда амалга оширил-

ган эди. Маҳаллаларимиз халқаро экспертлар томо-

нидан эко-архитектурани тиклаш, замонавий шаҳар-

ларни оммавий урбанизациядан асраш, шунингдек, 
ижтимоий қадриятлар ва жамоавийликни сақлаб  
қолиш усули сифатида эътироф этилди.

Дарҳақиқат, бугун халқаро экспертлар назари-

га тушган бу гўшада ўзбекона ҳаёт, турмуш тарзи, 
урф-одат ва анъаналар тўлиқ сақланган. Бу эса, кел-

гусида мамлакатимиз туризм салоҳиятининг юксали-

шида, миллий руҳнинг бардавомлигида муҳим ўрин 
тутади.

Дарвоқе, яна бир гап. Эски шаҳар маҳаллалари 
ва бу ерда яшаётган одамлар бугун янги Ўзбекистон 
ислоҳотларидан ҳам баҳраманд бўлиб келяпти. Бу 
жиҳатлар уларнинг дунёқараши ўзгарганида, ҳаётидан 
рози эканида, маҳалладаги, юртдаги ўзгаришларга 
дахлдорлик ҳисси зоҳирлигида кўзга ташланади. 

замонавий Тошкент ¿ºйнидаги кº³на жаво³ир
ёхуд дунё ми¿ёсида эътироф этилган маданий мерос

Пойтахтимиз, кўҳна Тошкент қиёфаси кундан-кунга ўзгармоқда: кўпқаватли 
уйлар қад ростлаяпти, кўприклар, хизмат кўрсатиш объектлари, боғу роғлар, 
хиёбонлар бунёд бўляпти. Пойтахтга уч-тўрт йил аввал келган меҳмон бу 
галги ташрифида шаҳарни таниёлмай қолганини сўзлайди. Йўллар четида 
салобат тўкиб турган баланд-баланд иморатларга ҳайратланиб боқади, 
тобора чирой очаётган пойтахт гўзаллигини ҳаяжон билан эътироф 
этади. Чиндан ҳам шаҳар улкан бунёдкорликлар қуршовида. Ижобий 
ўзгаришларнинг аҳоли кайфияти, турмушига ҳам таъсир ўтказгани сезилади.

башорат ЮНУСОВА,
“янги Ўзбекистон” мухбири

МАзКУР QR-КОДНИ СКАНЕР қИЛИш ОРқАЛИ ВИДЕОЛАВҲАГА ЎТИНГ.

иСлОҲОтлАР АМАлДА

ҚАРОР ВА ижРО

“Навоий кон-металлургия комбинати” 
давлат корхонаси мулки негизида қим-

матбаҳо металларни ишлаб чиқарувчи 
“Навоий кон-металлургия комбинати” ак-

циядорлик жамияти, табиий уран ва нодир 
металларни қазиб олиш  бўйича “Навоий-

уран” давлат корхонаси ҳамда комбинат-

нинг ижтимоий соҳа объектларини ўзида 
мужассам этган “Навоий кон-металлургия 
комбинати жамғармаси” давлат муассаса-

си ташкил этилди. Албатта, бундай йирик 
корхонани ислоҳ қилиш мураккаб жараён 
бўлиб, қатор ташкилий тадбирларни амал-

га ошириш, бошқарув ва ҳисоботларни 
юритиш тизимига замонавий услубларни 
жорий этишни тақозо қиларди. Трансфор-

мация жараёнлари айнан ана шу талаб-
лар асосида олиб борилди.

Трансформация —
давр талаби

Бугунги кунда жаҳон ҳамжамияти гло-

баллашув даврни бошдан кечиряпти. 
Иқтисодий жараёнлар жадаллашиб, рақо-

бат кучаймоқда. Бундай шароитда мамла-

кат иқтисодиёт тармоқларини трансфор-

мация қилмасдан кўзланган мақсадларга 
эришиб бўлмайди. Шуларни ҳисобга олган 
ҳолда, бу соҳада Президентимиз томо-

нидан белгилаб берилган вазифаларни  
амалга ошириш комбинат жамоаси учун 
дастуруламал бўлмоқда. 

Навоий кон-металлургия комбинати-

нинг республика саноат маҳсулотлари 
ишлаб чиқаришдаги улуши 13 фоиздан 
кўп, давлат бюджетига жами тушумла-

рининг улуши эса 20 фоизга яқин. 2021 
йилда комбинатда олтин ишлаб чиқариш 
ҳажми 80 тоннадан ошиб, жаҳонда бу бо-

рада фаолият юритувчи компаниялар рей-

тингида 5-ўринни эгаллади.
Маълумки, яқин вақтгача Навоий 

кон-металлургия комбинати давлат корхо-

наси сифатида фаолият юритиб келарди. 
Комбинатни халқаро молиявий бозорнинг 
тенг ҳуқуқли иштирокчисига айлантириш, 
унда  корпоратив бошқарув тизимини жо-

рий қилиш, рақобатбардошликни ошириш, 
мавжуд ишлаб чиқариш қувватларини кен-

гайтириш ва энг асосийси, соҳага тўғри-

дан-тўғри хорижий инвестицияларни жалб 
этишни рағбатлантириш мақсадида корхо-

нани трансформация қилиш жараёнлари 
бошлаб юборилди. Навоий кон-металлур-

гия комбинати бугунги кунда акциядорлик 
жамияти сифатида фаолиятини олиб бор-

моқда.
Комбинатда ўтган 2019-2021 йиллар 

мобайнида трансформация жараёнлари-

ни, яъни акциядорлик жамиятини ташкил 
этиш бўйича қўйидаги ишлар амалга оши-

рилди:

Табиийки, ҳар бир инсон сифатли, 
ўзининг дидига мос маҳсулот харид қи-

лишни истайди. Шу боис, дўкон ёки бо-

зордан ўзига ёққан маҳсулотни излайди. 
Лекин шундай товарлар бўладики, улар-

нинг қалбакисини ҳақиқийсидан ажра-

тиш бироз мушкул. Яъни истеъмолчи 
контрафакт маҳсулот харид қилиб, ада-

шиши ёки чалғиши мумкин. Буни эса ха-

ридор уйга келганда ёки маҳсулотни ис-

теъмол қилганидан кейин сезиб қолади.
Контрафакт маҳсулотлардан мам-

лакат иқтисодиёти ва истеъмолчилар 
бирдек зарар кўради. Бундай маҳсулот-

лар сифати талабга жавоб бермагани 
туфайли унинг истеъмол қилиниши на-

тижасида инсон соғлиғига жиддий зиён 
етади. Бу оила ва давлат бюджетига ҳам 
бирдек зарар етказади. 

Бундай муаммоларнинг олдини олиш 
мақсадида Президентимизнинг 2021 йил 
28 январдаги “Интеллектуал мулк объ-
ектларини муҳофаза қилиш тизимини 
такомиллаштириш чора-тадбирлари 
тўғрисида”ги қарорида юртимизда ҳар 
йили 15 февралдан 15 мартга қадар кон-

трафакт маҳсулотлар савдосига қарши 
курашиш ойлигини ўтказиш белгиланган.

Ушбу ойлик давомида Адлия вазир-

лиги ҳузуридаги Интеллектуал мулк 
агентлиги тегишли вазирлик ва идора-

лар билан биргаликда бозорлар, савдо 
мажмуалари ва кўчма савдо масканла-

рида контрафакт маҳсулотлар реали-

зациясининг олдини олишга қаратилган 
профилактика тадбирларини ўтказади. 
Бунда, аввало, мамлакатимизда ишлаб 
чиқарилаётган контрафакт маҳсулотлар 
айланмасига қарши кураш олиб бори-

лади. Бундай маҳсулот ишлаб чиқарув-

чиларни огоҳлантириш ва ноқонуний 

ҳаракат учун жавобгарликни кучайти-

риш йўлга қўйилади. Истеъмолчиларга 
қалбаки товарни аслидан фарқлашни 
ўргатиш ва кўникмалар ҳосил қилиш 
мақсадида тушунтириш ишлари олиб 
борилади. Қолаверса, фуқароларнинг 
мазкур соҳага оид ҳуқуқий маданиятини 
оширишга қаратилган тарғибот тадбир-

лари ўтказилади.
Шунингдек, агентлик томонидан 

“Бренд яратишнинг ҳуқуқий жиҳатлари” 
мавзусида тадбиркорлик субъектлари 
ва уларнинг фаолияти учун товар бел-

гиларини жорий этиш бўйича амалий ва 
консультатив ёрдам кўрсатиш назарда 
тутилган учрашув, давра суҳбатлари ва 
маҳорат дарслари ўтказиш режалашти-

рилган.

Акциядорлик жамиятининг кадрлар 
салоҳиятини ошириш кўзда тутилиб,  
“хэд-хантер” ташкилотларини жалб қил-

ган ҳолда етакчи чет эл компанияларида 
фаолият юритган хорижий ва маҳаллий 
мутахассисларни комбинатнинг раҳбарлик 
лавозимларига тайёрлаш ишлари олиб 
борилмоқда.

жаҳон молия бозорига чиқиш 
мақсадида...

Акциядорлик жамияти сифатида иш 
бош лаган комбинат жамоаси олдида 
трансформация жараёнларини давом эт-

тириш, жаҳон молия бозорига чиқиш бў-
йича қатор вазифалар турибди. 

Биринчидан, “НКМК” АЖ учун молия-

вий ҳисоботларни МҲХСга мувофиқ тай-

ёрлаш ишлари амалга оширилиб, ушбу 
ҳисоботларни халқаро аудиторлик компа-

нияси томонидан аудитдан ўтказиш режа-

лаштирилган.
Иккинчидан,  комбинатнинг инвестиция 

лойиҳаларини амалга ошириш учун мо-

лиялаштириш манбаларини кенгайтириш 
ва диверсификация қилиш, шу жумладан, 
халқаро молия институтларининг кредит 
маблағларини жалб қилиш йўналишида 
етакчи хорижий банклар билан музокара-

лар олиб борилади. 
Учинчидан, халқаро консультантлар 

билан ҳамкорликда харидлар ва бошқарув 
тизимларини аудитдан ўтказиш, опера-
цион самарадорликни ошириш ҳамда “му-

вофиқлик тизими”ни (комплаенс) шакл-
лантириш жараёни якунига етказилади.

Тўртинчидан, комбинатда бизнес- 
жараёнларни оптималлаштириш лойи-
ҳаси доирасида “1С ERP: холдингни 
бошқариш” бухгалтерия ва молиявий ҳи-

соботларни юритиш электрон тизимининг 
тўлиқ ишлашини таъминлаш зарур. Ушбу 
тизим корхонанинг молиявий-иқтисодий 
фаолия тини, шу жумладан, молиявий 
таҳлил ва режалаштириш жараёнларини 
такомиллаштириш имкониятини яратади.

Бешинчидан, корхонада кадрлар 
сиё сатини такомиллаштириш, хусусан, 
“Heidrick & Struggles” МЧЖ консалтинг 
компанияси (АҚШ) билан биргаликда фао-

лият йўналиш лари бўйича самарадорлик-

нинг муҳим кўрсаткичларини (KPI) жорий 
қилиш тизимини яратиш. Бунинг натижаси 
сифатида ишлаб чиқариш самарадорлиги 
оширилиб, меҳнатга ҳақ тўлашнинг янги 
тизими жорий қилинади.

Хорижий ҳамкорлар ишончи — 
катта масъулият

Комбинатда 2019 йилда бошланган 
трансформация жараёни ўзининг даст-

лабки натижаларини бера бошлади. Шуни 
алоҳида таъкидлаш жоизки, 2021 йил 
сентябрь ойида бўлиб ўтган “Ўзбекистон: 
иқтисодий ислоҳотлар сарҳисоби ва ис-

тиқболи” мавзусидаги халқаро иқтисодий 
форуми  доирасида Навоий кон-металлур-

гия комбинати ва Россиянинг “ВТБ” банки 
ўртасида имзоланган гаровсиз 1 миллиард 
АҚШ доллари миқдорида маблағ ажратиш 
тўғрисидаги битим хорижий ҳамкорлар-

нинг корхонамизга бўлган катта ишончи-

дан далолат беради. 
Ўз навбатида, хорижий молия инсти-

тутларининг кредит маблағларини жалб 

Агентлик ушбу ойликни ўтказиш 
орқали тадбиркорларни ҳалол рақо-

батга чорлаш, ўз товар брендига эга 
ишлаб чиқарувчилар бизнесини ҳимоя-
лаш, савдо расталарида контрафакт 
маҳсулот айланмасини чеклаш ҳамда 
аҳоли орасида сифатли, ишончли 
маҳсулотларни харид қилишни тарғиб 
этади. Энг муҳими, савдо дўконларида 
савдо ва хизмат кўрсатиш жараёни-

да асл маҳсулот ишлаб чиқарувчиси 
тўғрисида истеъмолчилар тўлиқ маъ-

лумотга эга бўлиши ва истеъмолчини 
чалғитувчи контрафакт маҳсулотлар 
реализациясининг олдини олишга эри-

шилади.
Қайд этиш керакки, агентлик контра-

факт маҳсулотларнинг ноқонуний муо-

маласига чек қўйиш мақсадида нафақат 
“Контрафактсиз ой” ойлиги давомида, 
балки доимий равишда тегишли тадбир-

ларни амалга ошириб боради.
Хусусан, 2021 йилда ўтказилган  

70 дан ортиқ кузатиш жараёнида 

аниқланган контрафакт маҳсулотлар-

нинг ҳар бири ўрганилиб, босқичма- 
босқич уларнинг ишлаб чиқарувчи-

ларига нисбатан ҳуқуқбузарликнинг 
даражасидан келиб чиққан ҳолда огоҳ-

нома, тақдимнома, маъмурий ҳуқуқбу-
зарлик тўғрисида баённома каби 
таъсир  чоралари қўлланилди. Жум-

ладан, ҳозирги кунга қадар 950 дан  
ортиқ ҳолат бўйича контрафакт маҳсу-

лот ишлаб чиқараётган тадбиркорлик 
субъектлари аниқланиб, 257 тасига 
нисбатан қонунбузилишлар, уларга им-

кон берувчи сабаб ва  шарт-шароитларни 
бартараф этиш ҳақида кўриб чиқилиши 
мажбурий бўлган тақдимномалар кири-

тилган.

Шунингдек, 
қонунчиликни бузиш 
орқали маъмурий 
жавобгарликка сабаб 
бўладиган ҳолатлар 
юзасидан 68 та 
тадбиркорлик субъекти 
раҳбарларига нисбатан 
Маъмурий жавобгарлик 
тўғрисидаги кодекснинг 
тегишли моддалари 
билан маъмурий 
жавобгарлик тўғрисида 
баённомалар 
расмийлаштирилиб, 
судларга юборилди. 
Бундан ташқари, 
интеллектуал 
мулк соҳасидаги 
қонун ҳужжатлари 
бузилишига йўл 
қўймаслик ҳақида 
605 нафар мансабдор 
шахс ёзма равишда 
огоҳлантирилди.

Шунингдек, контрафакт маҳсулот-

лар каталоги (озиқ-овқат, дори-дармон, 
парфюмерия ва бошқалар) яратилиб,  
5 минг нусхада дастлаб Тошкент шаҳри-

да жойлашган бозорлар, йирик савдо 
мажмуалари, кичик савдо расталари ва 
дўконларига тарқатилди. Контрафакт 
маҳсулотларнинг инсон соғлиғига за-

рари ҳамда уни ишлаб чиқарганлик ва 
сотганлик учун қонунчиликка мувофиқ 
жавобгарликка тортилиши мумкинлиги 
ҳақида огоҳлантиришлар берилди. 

Агентлик бу борада тадбиркорлар 
билан ҳам ҳамкорлик қилмоқда. Зеро, 
ушбу ташаббус ўз фаолиятини қону-

ний тарзда йўлга қўйган тадбиркор-

лар  фаолиятини ривожлантириш учун 
муҳим омилдир.

Қурбонмурод тАПАРОВ,
“НКМК” Аж бош директорининг ходимлар ва маъмурий 
масалалар бўйича ўринбосари, 
Нурмат ДжУлибеКОВ,  
“НКМК” Аж нинг маъмурий масалалар бўйича директори

БРЕНД ЯРАТИШНИНГ 
²У¯У¯ИЙ ЖИ²АТЛАРИ

контрафакт ма³сулотлар савдосининг 
олдини олиш ва ³алол тадбиркорликни 

ривожлантиришга замин яратади

Дилфуза иСМОилОВА,
Адлия вазирлиги ҳузуридаги 
интеллектуал мулк агентлиги 
етакчи мутахассиси

Ривожланган давлатлардаги тадқиқотларнинг кўрсатишича, 
интеллектуал мулк ва муаллифлик ҳуқуқи ҳимояси билан 
боғлиқ фаолият орқали тушадиган даромад мамлакат ялпи 
миллий маҳсулотининг 5-12 фоизини ташкил этади. Шунинг 
учун ҳам интеллектуал мулк ҳимоясини ривожлантириш, 
қалбаки маҳсулотлар савдосига қарши курашни кучайтириш 
барча мамлакатлар учун долзарб вазифага айланиб 
бормоқда.

Янги Ўзбекистон ривожланиш соҳасида янги даврга қадам қўймоқда. Президентимиз томонидан 
белгилаб берилган “Инсон қадри устувор бўлган жамият ва халқпарвар давлат” деган улуғвор 
мақсадни рўёбга чиқариш йўлида кенг қамровли амалий ишлар режалаштирилмоқда.
2022-2026 йилларга мўлжалланган Янги Ўзбекистоннинг тараққиёт стратегиясида, аввало, 
мамлакатимизда яқин келажакда амалга оширилажак ислоҳотларнинг устувор йўналишлари 
белгилаб берилмоқда. Тараққиёт стратегиясининг учинчи йўналиши миллий иқтисодиётни 
ривожлантириш ва унинг ўсиш суръатларини замон талаблари даражасида таъминлашдан иборат. 
Бунинг учун мамлакатда инвестиция муҳитини янада яхшилаш ва жозибадорлигини ошириш 
вазифаси қўйилмоқда.

Тª¡РИДАН-Тª¡РИ 
ХОРИЖИЙ ИНВЕСТИЦИЯЛАР

— комбинатнинг қимматбаҳо метал-

лар ишлаб чиқариш сегментига оид 
бўлган 117,5 триллион сўмлик актив ва 
мажбурият лари акциядорлик жамияти ба-

лансига ўтказилди ҳамда устав капитали 
шакллантирилди;

— халқаро молия бозорларига чиқиш 
мақсадида инвесторлар талабларига му-

вофиқ халқаро аудиторлик компанияси 
иштирокида Глобал ташаббускорлик ҳисо-

боти (GRI) стандартларига асосан, барқа-

рор ривожланиш ҳисоботи (ESG) тайёр-

ланди;
— молиявий ҳисоботларни халқаро 

стандартлар асосида юритиш бўйича 
халқаро консалтинг компаниясини жалб 
қилган ҳолда, “НКМК” АЖ фаолияти учун 
молиявий ҳисоботларнинг халқаро стан-

дартлари (МҲХС) талабларига мос ҳисоб 
сиёсати ишлаб чиқилди. 2020-2021 йилда 
“Навоий КМК” ДКнинг олтин ишлаб чиқа-

риш сегменти учун махсус таҳрирдаги мо-

лиявий ҳисоботи Молиявий ҳисоботлар-

нинг халқаро стандартлари талабларига 
мувофиқ тайёрланяпти; 

— 2020 йилдан бошлаб комбинатнинг 
инвестиция лойиҳаларини молиялашти-

риш учун хорижий банкларнинг кредит 
маблағлари ҳисобидан амалга оширил-

моқда. Жумладан, комбинат томонидан 
2020-2021 йиллар мобайнида инвестиция 
лойиҳаларини молиялаштириш учун хо-

рижий банкларнинг 1,4 миллиард  доллар 
миқдорида кредит маблағлари жалб қи-

линди; 
— Ўзбекистон Республикаси Давлат 

геология ва минерал ресурслар қўмитаси 
билан биргаликда НКМК балансида бўл-

ган қимматбаҳо металлар умумий захи-

раларининг 90 фоизини ўзида мужассам-

лаштирган 29 та  кон Австралия кодекси 
JORC Code стандартлари талаблари асо-

сида тўлиқ қайта баҳоланди. Шунингдек, 
Навоий шаҳрида замонавий геологик на-

муналар (кернлар) сақлаш омбори бунёд 
этилди. Комбинатнинг 6 нафар мутахас-

сиси Австралия кончилик ва металлур-

гия инс титути (AusIMM) аъзоси сифатида 
JORC Code стандартига мувофиқ ҳисобот 
тайёрлаш ҳуқуқига эга бўлди; 

— комбинат мутахассислари томони-

дан халқаро экспертлар ва етакчи кон-

салтинг компанияларни жалб қилган ҳол-

да корпоратив бошқарувнинг замонавий 
усулларига мос равишда “НКМК” АЖнинг 
тубдан янгича корпоратив тузилмаси 
ишлаб чиқилди ва жорий қилинди;

— корпоратив бошқарув тизимини яна-

да такомиллаштириш мақсадида “НКМК” 
АЖнинг Кузатув кенгаши таркибига хал-
қаро тажрибага эга бўлган 2 нафар мус-
тақил аъзо — хорижий экспертлар кири-

тилди.

контрафакт Маҳсулотлардан МаМлакат 
иқтисодиёти ва истеъМолчилар бирдек зарар 
кўради. бундай Маҳсулотлар сифати талабга 
жавоб берМагани туфайли унинг истеъМол 
қилиниши натижасида инсон соғлиғига 
жиддий зиён етади. бу оила ва давлат 
бюджетига ҳаМ бирдек зарар етказади. 

қилиш имконини яратган асосий омил-

лардан бири — комбинатнинг молиявий 
ҳисоботларини Молиявий ҳисоботларнинг 
халқаро стандартлари (МҲХС) асосида 
тайёрлашдир. Бу, трансформациянинг 
асосий мақсадларидан бири ҳисобланади. 

Комбинатда 2022-2026 йиллар учун 
тасдиқланган инвестиция дастурига асо-

сан, 2,1 миллиард АҚШ долларидан зиёд 
маблағ ўзлаштирилиши режалаштирил-

ган. Бугунги кунда “Пистали” кони негизида 
йилига 4 миллион тонна олтин маъданини 
қайта ишлайдиган 6-гидрометаллургия за-

водининг қурилиши авж паллага чиққан. 
Шунингдек, яқин йилларда “Нуқракон” ва 
“Косманачи” конларидан кумуш таркибли 
маъданларни қазиб олиш ва қайта ишлаш 
мажмуалари қурилиши ҳамда “Турбой”, 
“Қорақўтан” олтин конларида  маъданлар-

ни қазиб олиш лойиҳалари  амалга ошири-

лади. Натижада, 2026 йилдан комбинатда 
олтин ишлаб чиқариш ҳажми 16 фоизга, 
кумуш ишлаб чиқариш эса қарийиб 10 ба-

робар ошади.

Операцион самарадорликни 
ошириш йўлида

Мамлакатимиз жавоҳири ҳисобланган 
Қизилқум бойликларини самарали қазиб 
олиш, комбинатда қимматбаҳо металлар 
ишлаб чиқаришни кўпайтириш дастури 
ижросини таъминлаш, “НКМК” АЖнинг 
инвестиция стратегиясини ишлаб чиқиш, 

амалдаги инвестиция дас турини қайта 
кўриб чиқиш ва янгилаш, қазиб олиш ва 
қайта ишлашнинг операцион самарадор-

лигини ошириш мақсадида жаҳондаги 
малакали консалтинг компаниялари жалб 
қилинди.

Ушбу компанияларнинг экспертла-

ри комбинатнинг геология, кончилик ва 
маъданни қайта ишлаш бўйича мутахас-

сислари билан биргаликда корхонага те-

гишли бўлган конлар ва қайта ишлаш за-

водларидаги барча жараёнларни чуқур 
таҳлил қилиб, ишлаб чиқариладиган 
маҳсулотнинг таннархини камайтириш 
мақсадида уларни янада оптималлашти-

риш ҳамда жаҳондаги илғор тажриба-

ларни жорий қилиш йўналишида иш 
олиб бормоқда.

Харидлар соҳасида замонавий халқаро 
амалиёт тамойиллари жорий этилмоқда. 
Жумладан, Буюк Британиянинг “Alvares 
& Marsal”  консалтинг компанияси билан 

ҳамкорликда халқаро тажрибага асос-
ланган харидлар тизими концепциясини 
ишлаб чиқиш ва харидлар шаффофлиги-

ни таъминлаш, бу борада кенгайтирилган 
бошқарув ҳисобдорлигини шакллантириш 
ҳамда инвестицион ва операцион фаоли-

ятда харажатларни имкон қадар мақбул-

лаштириш ишлари давом эттирилмоқда. 

Тараққиётнинг янги 
имкониятлари

Янги Ўзбекистон дунёга очилмоқда. 
Жаҳоннинг кўплаб давлат ва етакчи 
молия вий компаниялари мамлакатимизда 
олиб борилаётган очиқ ташқи сиёсат ва 
кенг кўламли ислоҳотларга хайриҳоҳлик 
билан қарамоқда. 

Давлат тасарруфидаги корхонага кор-

поратив бошқарувнинг замонавий усулла-

рини жорий қилган ҳолда, унинг акциядор-

лик жамиятига трансформация қилиниши 
инвестицион жозибадорлигини оширади. 
Қолаверса, корхонани янада ривожлан-

тириш, ишлаб чиқариш қувватларини 
кенгайтириш ва қўшимча иш ўринларини 
яратиш мақсадида унинг қимматли қоғоз-

ларини фонд биржаларида жойлаштириш 
орқали молиялаштиришни жалб қилиш 
акциядорлик жамиятларининг асосий ху-

сусияти ҳисобланади.
Шу боис, 2022 йилда Лондон фонд бир-

жасида “НКМК” АЖнинг еврооблигацияла-

рини жойлаштириш, 2023–2024 йилларда 
эса акциядорлик жамиятининг акцияла-

рини бирламчи (IPO) ва иккиламчи (SPO)  
оммавий таклиф асосида сотувга қўйили-

ши мўлжалланмоқда.
Албатта, белгиланган мақсад ва вази-

фаларни амалга ошириш учун жамоамиз 
ҳар бир аъзосининг фаол иштироки талаб 
этилади. Комбинат жамоасининг ҳамжиҳат-

ликдаги фидокорона меҳнатигина кўзлан-

ган марраларни эгаллаш имконини беради. 
“Навоий кон-металлургия комбинати” акция-
дорлик жамияти яқин йилларда халқаро 
андозалар асосида фаолият юритадиган,  
халқаро миқёсда ўзининг  мустаҳкам ўрни-

га эга замонавий компанияларидан бирига  
айланишига  ишончимиз комил.

“Навоий кон-металлургия комбинати” акциядорлик жамиятини замонавий компанияга 
айлантириш ва жа³он молия бозорига чи¿ишда кенг имкониятлар яратади

Давлатимиз раҳбарининг яқинда ўтказ-

ган видеоселектор йиғилишида “Ҳоким ёр-

дамчилари — Президентнинг маҳалладаги 
вакиллари ҳисобланади. Уларнинг асосий 
вазифаси — ўз маҳалласида тадбиркор-

ликни ривожлантириш, иш ўрни яратиш, 
камбағалликни қисқартириш ва оилалар 
даромадини кўпайтиришдан иборат. Бу-

нинг учун, ҳоким ёрдамчилари ҳар қандай 
бюрократиядан ҳоли бўлиши, ҳеч қайси ҳо-

ким ёки раҳбар уларни мажлисларга чақир-

маслиги, турли ҳисоботлар билан “кўмиб 
ташламаслиги” лозим” дея таъкидлаб ўтди. 

Президентнинг ушбу қўллаб-қувватлов 
ва ишончи, ўз навбатида, ҳоким ёрдамчи-

лари зиммасига катта масъулият юклайди. 
Жиззах вилоятида ҳам ҳоким ёрдамчи-

лари лавозимларига 632 нафар номзоддан 
299 нафари саралаб олинди ва ўз хизмат 

Анъанавий тарзда ўтказиб келинаётган “Бойсун 
баҳори” очиқ фольклор фестивали санъатимиз, ҳу-

нармандчилик, амалий санъат, миллий халқ ўйинла-

ри, майдон томошалари каби моддий ва номоддий 
меросимизни жаҳонга кенг намоён этишга хизмат 
қилмоқда.

Маълумотларга кўра, бугунги кунда бу қадимий 
гўшада 119 минг нафардан зиёд аҳоли яшайди. Ту-

манда олиб борилаётган изчил ислоҳотлар аҳоли 
турмуш тарзини янада яхшилаш ва фаровонлигини 
оширишга хизмат қилмоқда. Шу боис, бу ерда ким би-

лан гаплашманг, амалдаги ўзгариш ва янгиланишлар 
одамлар кайфиятига ижобий таъсир этаётганини 
эътироф этади. Чиндан ҳам бугун давлат идорала-

ри халқ хизматида бўлиб, одамлар дарду ташвиши, 
уларни ўйлантираётган масалалар, ечимини кутаёт-

ган муаммолар бирин-кетин бартараф этилмоқда.
— Фаолиятимизнинг асосий мезони халқимизни 

рози қилиш, уларнинг бахтли ва фаровон ҳаётини 
таъминлашдан иборат, — дейди Бойсун тумани ҳо-

кими Асқарали Жўраев. — Ушбу мақсадга эришиш, 
белгиланган дастурларни рўёбга чиқариш учун 
залворли ҳамда муҳим қадамлар қўйилмоқда. Чу-

нончи, ҳудуднинг “драйвер” йўналишлари аниқ бел-

гиланиб, иқтисодий самарадор лойиҳаларни амалга 
оширишга киришганмиз. Туманимизни 2021-2022 
йилларда комплекс ижтимоий-иқтисодий ривожлан-

тириш дастури доирасида умумий қиймати 2 трил-

лион 310 миллиард сўмлик жами 73 та лойиҳани 
амалга ошириш режалаштирилган. Мазкур дастурга 
биноан ўтган йили 38 та йирик лойиҳа амалга оши-

рилиб, бунинг учун 45 миллиард 271 миллион сўм 
маблағ йўналтирилди. Бу эса, ўз навбатида, аҳоли 
бандлигини таъминлаш, уларнинг реал даромадла-

рини ошириш, турмуш тарзини янада яхшилаш им-

конини беряпти.
Давом этаётган коронавирус пандемияси даврида 

аҳолини кучли ижтимоий ҳимоялашга алоҳида эъти-

бор қаратяпмиз. Хусусан, туманимизда 118 та оила 
“Темир дафтар”га киритилган. Уларни моддий ва 
маънавий қўллаб-қувватлаш учун “Саховат ва кўмак” 
жамғармаси ҳисобидан 29 та хонадонга 30,5 миллион  
сўмлик 29 та инкубатор берилди, 3 та оиланинг  

1,5 сотих ер майдонида 11,1 миллион сўмлик иссиқ-

хона барпо этилди. 4 та оилага уй-жойини таъмир-

лаш учун 90,3 миллион сўм ажратилган бўлса, 2 та 
оилага ҳомийлар ҳисобидан 57 миллион сўм моддий 
ёрдам кўрсатилди. 10 та оиланинг олий талим му-

ассасасида таҳсил олаётган фарзандларининг 54,6 
миллион сўмлик контракт пуллари тўлаб берилди.

Шунингдек, туман “Саховат ва кўмак” жамғар-

маси ҳисобидан 100 та оилага 132 миллион сўмлик  
2000 бош парранда тарқатилди. Туманни ижтимоий- 
иқтисодий ривожлантириш бўйича белгиланган дас-
турлар ижроси, аввало, ҳар бир хонадон, ҳар бир 
фуқаро ҳаётида ўзининг ижобий таъсирини кўрсатса, 
ўйлайманки, халқимиз  фаолиятимиздан рози бўлади.

Саноат марказига 
айланаётган ҳудуд

Инвестиция ҳар қандай мамлакат иқтисодиётини 
ҳаракатга келтирувчи ва унинг тараққиётини таъ-

минловчи муҳим манба ҳисобланади. Чунки йўнал-

тирилган сармоялар тармоқларни рағбатлантириш 
асносида қўшимча иш ўринлари яратиш, ишлаб 
чиқариш воситаларини модернизация қилиш ва  

янгиланишда муҳим аҳамият касб этади. Шу билан 
бирга, миллий иқтисодиётимизнинг жаҳон бозори би-

лан интеграция лашувини жадаллаштиради.
Бойсун тумани табиий ресурсларга бой. Бу ерда 

нафақат вилоят, балки республика миқёсидаги қури-

лиш саноати эҳтиёжини қоплайдиган ер усти ва ер 
ости хомашё базаси мавжуд. Шуни инобатга олиб, 
туманда қурилиш материалларига ихтисослашти-

рилган кичик саноат зонаси ташкил этилди. Бунинг 
учун тумандаги “Инкобод” ва “Дарбанд” массивла-

ридан 111 гектар ер ажратилди ва умумий қиймати  
1 триллион 897 миллиард 79 миллион сўмга тенг 
бўлган 12 та инвестиция лойиҳаси жалб этилди. На-

тижада жорий йилда 641 та янги иш ўрни яратилиши 
кўзда тутилган.

— Ўтган йили туманимизда 16 миллион АҚШ дол-

лари миқдорида тўғридан-тўғри хорижий инвестиция 
ва кредит линиялари ўзлаштирилди, — дейди туман 
ҳокимлиги инвестициялар ва ташқи савдо бўлими 
бошлиғи Муҳаммади Қодиров. — Инвестициявий 
жозибадорликни ошириш баробарида тадбиркорлик 
субъектлари фаолиятини ҳар жиҳатдан қўллаб-қув-

ватлаш, аҳоли ўртасида тадбиркорликни ривожлан-

тириш, улар дуч келаётган муаммоларни бартараф 
этиш доимий эътиборимиз марказида.

Мисол учун, “Barodaron” МЧЖнинг умумий қийма-

ти 1 миллиард 300 миллион сўм бўлган “Пойабзал 
ишлаб чиқариш” лойиҳаси учун “Агробанк” томони-

дан 750 миллион сўм миқдорида кредит ажратилди. 
Лойиҳа амалга оширилгач 25 та иш ўрни яратила-

ди. Бундан ташқари, туманда ҳудудий инвестиция 
лойиҳаларининг манзилли рўйхатига асосан, “PRV 
INVESTMENT CO” МЧЖ ҚК томонидан 2022 йил 
якунига қадар умумий қиймати 19 миллион АҚШ 
долларига тенг бўлган цемент ишлаб чиқариш ло-
йиҳасининг икки босқичини ишга тушириш белгилаб 
олинди. Айни пайтда корхонанинг дастлабки босқи-

чи фаолият юритаётган бўлиб, шу йилнинг декабрь 
ойида тўла қувватга эришгач, 200 та янги иш ўрни 
яратилади.  Ишлаб чиқариладиган цемент маҳсуло-

тининг 70 фоизи экспортга йўналтирилади. Яна бир 
истиқболли лойиҳа — “Ўзбекистон темир йўллари” 
АЖ томонидан умумий қиймати 5 миллион АҚШ дол-

ларилик инвестиция эвазига “Бойсун кўмир” АЖнинг 
ишлаб чиқариш тармоқлари модернизация қилин-

моқда. Натижада бу ерда йилига 50 минг тоннага-

ча кўмир қазиб олиш қувватига эришилиб, 100 дан 
зиёд иш ўрни яратилади. Бу каби кўплаб истиқболли 
лойиҳалар туман иқтисодиётини ривожлантиришда 
муҳим аҳамият касб этаётир.

Шуни ҳам айтиш керакки, туманда қурилиш ва 
пуд рат ишлари иқтисодий ўсиш нуқталаридан бири 
саналади. Бугун қурилиш, бунёдкорлик ишлари ор-

тиб бориши баробарида шу турдаги маҳсулотга бўл-

ган талаб ҳам кун сайин кўпаймоқда. Шунинг учун ҳам 
туманда сифатли, арзон ҳамда инновацион талаб-
лар асосида қурилиш маҳсулотлари ишлаб чиқа-

ришга доир бир қатор лойиҳалар амалга оширил-
япти. Жумладан, туманнинг “Инкобод” маҳалласида 
яна бир лойиҳа иш бошлади. 2021 йилда хитойлик  

мутахассислар кўмагида замонавий технологиялар 
ўрнатилди. Қиймати 14 миллиард 170 миллион сўмга 
тенг бўлган ушбу лойиҳа асосида бир йилда 2 мил-

лион квадрат метр гипсакартон ишлаб чиқарилади.
— Мазкур лойиҳа учун 13 миллиард 80 миллион 

сўмлик банк кредити ажратилди, — дейди тадбир-

кор Абдусалом Сафаров. — Қолаверса, ҳудуддаги 
хомашё базаси ишлаб чиқариш тармоғимизни ри-

вожлантиришда муҳим ўрин тутмоқда. Замонавий 
технология билан жиҳозланган корхонамизда бозор 
талабларини чуқур ўрганган ҳолда сифатли ва хари-

доргир гипсакартон тайёрлаш йўлга қўйилди. Келгу-

сида темир-бетон маҳсулотлари, шунингдек, пена ва 
газаблок тайёрлашга ихтисослаштирилган кластер 
фаолиятини ташкил этишни режалаштиряпмиз.

Туманда 2021 йил давомида жалб қилинган ин-

вестицияларнинг 26 таси қишлоқ хўжалиги соҳасига 
йўналтирилган бўлса, шундан 11 таси чорвачилик,  
3 таси паррандачилик ва 1 таси балиқчилик тармоғи-

ни ривожлантиришга қаратилган. Биргина мисол: 
тумандаги “Дарбанд” массивида 6 гектар ер майдо-

нида тадбиркор Басир Жўраев томонидан қиймати 
110 миллион сўмга тенг бўлган лойиҳа асосида олма 
боғи ташкил этилди. Ҳозирда мазкур боғдан йилига 
100 тонна ҳосил олиняпти. Тиниб-тинчимас тадбир-

кор бу билан тўхтаб қолмади. Яна умумий қиймати 
150 миллион сўмлик  балиқчилик тармоғини ташкил 
этди.

Туманда маҳаллийлаштириш дастурига асосан, 
ўтган йили импорт ўрнини босувчи маҳсулотлар 
ишлаб чиқаришга қаратилган 23 та лойиҳа рўёбга 
чиқарилди. Пировардида, биргина 2021 йилнинг ўзи-

да 62 миллиард сўмга тенг маҳсулот тайёрланди. 
Жорий йилда ҳам умумий қиймати 242 миллиард 
сўмга тенг бўлган 47 та лойиҳа амалга оширилиши 

кўзда тутилган. Шунинг ҳисобига йил якунига қадар 
507 та янги иш ўрни яратилади. Тумандаги “Газа” 
маҳалласи ҳудудида ташкил этилган Ёшлар саноат  
ва тадбиркорлик зонасида амалга оширилиши мўл-

жалланган 16 та лойиҳа учун “Фурсат лойиҳаси” 
 дастури асосида 5 миллиард 900 миллион сўм кре-

дит ажратилиши режалаштирилган.
Мақола аввалида қайд этганимиздек, Бойсун ту-

манида кўплаб ер ва ер ости бойликлари мавжуд 
бўлиб, шулар асосида йирик завод ва корхоналар-

ни ишга тушириш истиқболлари белгилаб олин-

ган. Жумладан, давлатимиз раҳбарининг 2017 йил 
апрель ойида Россия Федерациясига давлат ташри-

фи чоғида Бойсун туманидаги “Мустақилликнинг  
25 йиллиги” газ конида қидирув ва ўзлаштириш 
ишларини амалга ошириш, газ-кимё мажмуаси қу-

риш бўйича битим имзоланган эди. Умумий қиймати  
5,27 миллиард АҚШ долларига тенг мазкур лойи-
ҳа икки босқичда амалга оширилади. 2018-2022 
йилларга мўлжалланган биринчи босқичда йилига  
5 миллиард куб метр газни қайта ишлаш қувватига 
эга завод барпо этилади. 2023-2025 йилларга мўл-

жалланган иккинчи босқичда 1,5 миллиард куб метр 
газни қайта ишлаш ҳисобига бир йилда 500 минг тон-

на полимер маҳсулотлари ишлаб чиқарувчи газ-кимё 
мажмуаси қурилади. Ушбу лойиҳа амалга оширил-

гандан сўнг 2200 иш ўрни яратилади.
Бойсун туманида бошланган навбатдаги  йирик 

лойиҳа мамлакатимизнинг жанубий ҳудудини 
 ком п лекс ривожлантириш, ёқилғи-энергетика, кимё, 
қурилиш саноати ва транспорт инфратузилмаси кор-

хоналари қувватларини ошириш имконини беради.

Сайёҳларга тавсия
Туркиялик ҳамкорлар билан Бойсун туманининг 

Зов боши тоғли ҳудудида маданий, тиббий ва табиат 
туризми марказлари ташкил этиш бўйича йирик ло-
йиҳани амалга ошириш юзасидан амалий ҳаракат-

лар бошланган.
Вилоят ҳокимлиги ташаббуси ва “Idealist” компа-

нияси томонидан тайёрланган лойиҳага кўра, Бойсун 
туманининг Омонхона қишлоғидан Зов боши тоғли 
ҳудудигача бўлган жойда анъанавий қишлоқ ҳаёти-

ни акс эттирувчи маданий, тиббий ва табиат туризми 
марказлари ташкил этилади.

Туризм марказида маданият маркази, ҳунарманд-
чилик санъати устахоналари, масжид, тадбирлар 
ўтказиладиган майдон, ўтовлар, ойнали айвон, ав-

тотураргоҳ ва техник хизмат кўрсатиш объектлари 
жойлаштирилади.

Табиат туризми марказида меҳмонхона, савдо, 
гастрономик ва маъмурий мажмуалар, тиббий муас-

сасалар, виллалар ҳамда эко боғлар бунёд этилади.
Туризм марказлари дор йўли линиялари орқали 

ўзаро боғланади. Шунингдек, пиёда сайр қилиш йўл-

лари, эркин тоғ веломаршрути йўналишлари ташкил 
этилади.

Туризм Ўзбекистон учун муҳим даромад манба-

ларидан биридир. Ҳудуднинг мавжуд маданий ва 
 табиат бойликларини сақлаб қолиш мақсадида эко-

туризм концепцияси ишлаб чиқилди.
Тадбиркорликни ривожлантириш, кичик ва ўрта 

бизнесни  фаол қўллаб-қувватлаш, ўзини ўзи банд 
қилиш тизими жадал ривож топаётгани, айниқса, 
аҳолининг ижтимоий кўмакка муҳтож қатламини дав-

лат ҳимоясига олиш, камбағалликни қисқартиришга 
доир саъй-ҳаракатлар одамлар кайфиятига ижобий 
таъсир этиб, уларда эртанги кунга бўлган ишончни 
мустаҳкамламоқда. Бунга, шубҳасиз, бойсунликлар-

нинг бугунидан рози бўлиб, эртанги кунга умид ва 
ишонч билан интилаётгани мисолида ҳам амин бў-

лиш мумкин.

Азимбек САМАДОВ,
“янги Ўзбекистон” мухбири

бОйСУН: 
Бойсун — инсониятнинг 
илк манзилгоҳларидан бири 
сифатида ўзининг моддий ва 
номоддий маданий мероси, 
гўзал табиати, минг йиллик 
ўлмас қадриятлари билан 
дунёга маълуму машҳур.
2001 йилда ЮНЕСКО томонидан 
Бойсун инсониятнинг оғзаки ва 
номоддий мероси дурдоналари 
сифатида эътироф этилди. 
Шунингдек, 2008 йилда 
инсониятнинг номоддий 
маданий мероси репрезентатив 
рўйхатига киритилди.

вазифаларини бажаришга киришди. Улар-

нинг 52 нафари вилоят ташкилотларида, 
208 нафари шаҳар ва туман бўлимларида 
ҳамда 39 нафари тадбиркорлик соҳасида 
фаолият юритиб келган. Меҳнат фаолия-
тини самарали ташкил этиш учун барча 
шарт-шароитлар яратиб берилди.

Қонунчиликдаги сўнгги янгиликлар ва 
жорий этилаётган имтиёзлар тўғрисида 
аҳолини хабардор қилиб боришлари учун 
ҳоким ёрдамчиларига назарий ва амалий 
машғулотлар асосида бир қатор ўқув- 
семинарлар ташкил этилди. Иш фаолияти-

да фойдаланишлари учун меъёрий-ҳуқуқий 
ҳужжатлар тўпламидан иборат китоблар, 
ҳар бир хонадон аъзолари билан ўтказил-

ган суҳбатни қайд этиш дафтарлари билан 
таъминланди.

— Айни пайтда давлатимиз раҳбари-

нинг тегишли қарори ижроси доирасида 
Маҳаллабай ишлаш ва тадбиркорликни 
ривожлантириш агентлигининг вилоят 
бош қармаси ва ҳудудлардаги марказлари 
ташкил этилмоқда, — дейди вилоят ҳо-

кимининг молия-иқтисодиёт ва камбағал-

ликни қисқартириш масалалари бўйича 
котибият мудири Шаҳбоз Камолов. — Ви-

лоятимиздаги ҳоким ёрдамчилари маҳал-

лаларнинг ижтимоий-иқтисодий ҳолатини 
хонадонбай, жумладан, аҳолининг бандлик 
даражасини, оилаларнинг даромад манба-

ларини, томорқа ерларидан фойдаланиш 
ҳолатини ҳамда даромадли меҳнатга бўл-

ган интилиши ва эҳтиёжларини ўрганяпти. 
Аҳолига амалга оширилаётган ислоҳот-

ларнинг мазмун-моҳиятини тушунтириб, 
аниқланган муаммоларни жойида ҳал  

қилиш чораларини кўрмоқда. Вилоятда 
235 913 та хонадон мавжуд бўлиб, ҳозир-

гача ҳоким ёрдамчилари томонидан 13 154 
та хонадон хатловдан ўтказилди. Ўрганил-

ган 67339 нафар аҳолининг 24 698 нафари 
вояга етмаганлар, 18 790 нафари доимий 
даромадга эга бўлганлар, 12 858 нафари 
меҳнатга лаёқатли ишсизлар ҳамда 10 993 
нафари пенсионерлар, туғуруқ таътилида-

гилар ва бошқалар ташкил қилади.
Уларнинг ижтимоий-иқтисодий ҳолатла-

ридан келиб чиқиб, тоифаларга ажратил-

ганда 3 299 таси намунали, 8109 нафари 
ўртаҳол ва 1656 таси эҳтиёжманд хонадон-

лар гуруҳига кириши маълум бўлди.
Бундан ташқари, ўтказилган ўрганиш-

ларга кўра, аҳолининг 1117 нафари касб- 
ҳунарга ва тадбиркорликка ўқиш ҳамда 
1506 нафари тадбиркорлик билан шуғул-

ланиш истагида эканлиги аниқланди.
Тадбиркорлик билан шуғулланиш иста-

гида бўлганларнинг 2287 нафарида бино, 
газ ва сув, логистика, хомашё етишмаслиги 
каби муаммолар мавжуд. Ушбу муаммо-

ларни ҳоким ёрдамчилари ҳамда тегишли 
масъул ташкилотлар билан биргаликда 
ҳал этиш чоралари кўрилмоқда.

Шунингдек, 13 154 та хонадоннинг 
қўшимча даромад манбалари ўрга-

нилганда, 1750 сотихлик иссиқхона, 
18825 бош йирик шохли қорамол, 
22024 бош майда шохли қорамол, 4292 
бош қуён, 33011 бош парранда, 1410 
та асалари оиласи, 73490 туп узум 
кўчати, 148736 туп мевали дарахт,  
36 тасида эса кичик ишлаб чиқариш 
цехлари ҳамда 3382 тасида турли тех-

ника ва машина мавжудлиги маълум 
бўлди.

Вилоятимизнинг 299 та маҳалласидан 
49 таси тажриба тариқасида намунали 
масканга айлантириш мақсадида тан-

лаб олинди. Бугунги кунда вилоятимизда  
1 443,4 минг нафар доимий аҳоли мав-

жуд бўлиб, шундан меҳнатга лаёқатли  
781,0 минг нафари турли соҳаларда банд. 
Ишсизлар сони 60,4 минг нафар, яъни   
9,9 фоизни ташкил этади.

Вилоятда 2022 йилда аҳоли бандлиги 
ва даромадларини оширишга ҳар томон-

лама кўмаклашиш, ишсизлар, айниқса, 
ёшлар ва хотин-қизлар ҳамда меҳнат 
 бозорига кириб келаётганлар учун жами 
240 мингта янги иш ўрни ташкил этиш 
 режалаштирилган.

Бундан ташқари, 7,8 минг нафар ишсиз-

ни меҳнат органлари йўлланмалари орқа-

ли вакант иш ўринларига жойлаштиришга 
кўмаклашилади.

Ҳақ тўланадиган жамоат ишларига  
6,2 минг нафар фуқаро, биринчи навбатда,  

“Темир дафтар”, “Аёллар дафтари” ва 
“Ёшлар дафтари”га кирган ёшлар ва 
 хотин-қизлар жалб қилинади.

— Уч йилдан буён ишсиз эдим. Маҳал-

ламизда ҳоким ёрдамчиси тайинланганли-

гини эшитиб, ишга жойлаштириш масала-

сида ёрдам сўрадим. Унинг кўмаги билан 
маҳалламиздаги иссиқхонага ишга жой-

лашдим. Иш шароитлари яхши. Аввало, 
халқимизни ўйлаб қилинаётган мана шун-

дай ишлар учун Президентимизга ва бар-

ча масъулларга миннатдорчилик билдира-

ман, — дейди Шароф Рашидов туманидаги 
“Қаҳрамон” маҳалласида яшовчи Гулшан 
Одилова.

Жиззах шаҳри ҳокими ёрдамчилари 
томонидан ўзлари бириктирилган маҳал-

ладаги аҳолини ижтимоий ва иқтисодий 
қўллаб-қувватлаш мақсадида тадбиркор-

лик билан шуғулланишни билдирган фуқа-

роларга паррандачилик инкубатори ва 
қўшимча электр қуввати сақловчи махсус 
ускуналар топширилди.

— Ёшлигимдан тадбиркорликка қи-

зиқаман. Хоҳиш бўлса-да имкониятим 
етмаётганди. Маҳалламиз ҳоким ёрдам-

чиси томонидан бепул паррандачилик 
инкубатори берилди. Энди тухумдан жўжа 
чиқариб, маҳалламиздаги кам таъминлан-

ган аҳолига арзон нархларда тарқатиб, 
уларни ҳам тадбиркорликка ўргатаман. 
Бизнеснинг бу йўналиши жуда сердаро-

мад соҳалардан бири. Товуқ боқилган 
хонадонда, албатта, барака бўлади. Ҳам 
оилаларнинг иқтисоди мустаҳкамланади, 
ҳам аҳолини парҳезбоп гўшт маҳсулотла-

рига бўлган эҳтиёжи қондирилади, — дей-

ди Жиззахлик маҳалласида яшовчи Ҳасан 
Шодмонов.

Ислоҳотларнинг маҳалла даражасига 
туширилиши, аҳоли бандлигини таъмин-

лаш, даромадларини ошириш, тадбиркор-

ликни ривожлантириш ва камбағалликни 
қисқартириш борасида ҳоким ёрдамчила-

рининг дастлабки қадамлари сарҳисоби 
танланган йўл нақадар тўғрилигини кўрсат-

ди. Энг муҳими, халқимизнинг эртанги кун-

га бўлган ишончи ортмоқда.

ТАНЛАНГАН й¤Л
хал¿имизнинг эртанги кунга ишончини орттирмо¿да

Жорий йилнинг “Инсон 
қадрини улуғлаш 
ва фаол маҳалла 
йили” деб эълон 
қилинишида ўзига 
хос маъно бор.  Зеро, 
давлатимиз раҳбари 
томонидан илгари 
сурилган маҳаллабай,  
хонадонбай ишлаш 
тизими, бунинг 
мантиқий давоми 
сифатида маҳаллаларда 
ҳоким ёрдамчиси 
вазифасининг жорий 
этилиши аҳоли 
муаммоларини ҳал 
этишда муҳим омил 
бўлмоқда.

Фарҳод НеЪМАтОВ, 
“янги Ўзбекистон” мухбири

9 февраль — Алишер Навоий
 таваллуд топган кун

Навоий ҳаёти ва фаолияти билан яқиндан 
таништириш мақсадида ташкил этилган ушбу 
фес тивалда мамлакатимизда турли йўналиш-
ларда (драма, мусиқали ва қўғирчоқ) фаолият 
кўрсатиб келаётган йигирмага яқин профессио-

нал  театрлар ўз асарлари билан иштирок этди. 
Фестивалда намойиш этилган асарлар икки 

йўналишда — драматик-мусиқали ва қўғирчоқ 
театрлари гуруҳларга ажратилиб баҳоланди. 
Тадбир ғолибларини аниқлашда спектаклнинг 
бадиий-ғоявий савияси ва маънавий-маърифий, 
тарбиявий аҳамияти, мавзунинг долзарблиги, 
режиссёрлик ечими, сценографиянинг ориги-

наллиги, мусиқий безак ва бошқа эффектлар-

нинг таъсирчанлиги, шунингдек, қўғирчоқлар 
дизайни, актёрлик маҳорати, асарларнинг дра-

матургия талабларига нечоғлиқ мослигига эъти-

бор қаратилди.
Спектаклларнинг аксари буюк мутафаккир 

асарларининг инценировкалари асосида саҳна-

лаштирилган. Шу билан бирга, Навоийнинг 
ҳаёти ва фаолиятига бағишланган оригинал 
драматургия асосидаги саҳна асарлари ҳам 
мавжуд. Хусусан, Сурхондарё вилояти мусиқа-

ли драма театри Уйғун ва Иззат Султон қала-

мига мансуб “Алишер Навоий” асарини намо-
йиш этди. Режиссёр Равшан Мансуров асарни 
саҳналаштириш жараёнида пьесадаги қатор 
лирик саҳналардан воз кечган. Асосий эътибор 
 Алишер Навоийнинг ижтимоий фаолияти, мам-

лакат ҳаёти, халқ тақдиридаги ўрнига қаратил-

ган. Турли саҳнавий унсур ва топилмалар асар-

нинг томошабоплигини оширган. 
Марғилон шаҳри мусиқали мақом театри  

тақдим этган “Алишер Навоий” (Нурилло 
 Аббосхон асари) спектаклида ҳам ҳазрат ҳаё-
тининг муҳим даври акс этиши баробарида 
саҳна талабларидан келиб чиқиб, тарихий 
муҳитга зид бўлмаган қарама-қаршиликлар 
топилган. Айнан драматик саҳналар зид-

диятни кучайтириш, асарнинг таъсир кучи-

ни оширишга хизмат қилган. Спектаклдан  
Алишер Навоий ғазаллари билан куйланади-

ган мақомлар ўрин олган. Улар воқеалар ти-

зимига сингдирилиб, қаҳрамонлар ҳолатини 
кучайтириб, таъсирчанликни таъминлаган. 

Алишер Навоийнинг ёшлик йилларини акс 
эттирган асарга эҳтиёж барча даврлар учун аҳа-

миятлидир. Зеро, ёш авлодни буюк аждодлари-

мизнинг ибратли ҳаёт йўли ҳақидаги ҳикоялар 
орқали тарбиялаш ижобий натижа беришига 
шубҳа йўқ. Шу маънода, Ўзбекистон давлат 
ёш томошабинлар театрининг “Алишербек ва  

МАъНАВИЙ МУЛКИМИЗГА АЙЛАНГАН 
АСАРЛАРГА ЯНГИЧА ёНДАШУВ

томошабинни мушо³адага чорлаши билан а³амиятли

Давлатимиз раҳбарининг 2020 йил 19 октябрдаги “Буюк шоир ва мутафаккир 
Алишер Навоий таваллудининг 580 йиллигини кенг нишонлаш тўғрисида”ги 
қарорида белгиланган вазифалар ижроси доирасида Тошкент шаҳрида 
ўтказилган “Навоий сиймоси ва асарлари саҳнада” республика театрлари 
кўрик-фестивали маънавий ҳаётимизда муҳим воқеа бўлиб, режиссёру 
актёрлар учун катта тажриба мактаби вазифасини ўтаб берди.

Дилфуза РАҲМАтУллАеВА, 
ЎзФА Санъатшунослик 
институти бош илмий 
ходими, санъатшунослик 
фанлари доктори, 
профессор

Зотан, салкам 600 йилдирки, Абдураҳмон 
 Жомий ва Алишер Навоий дўстлиги, халқларимиз 
тилидан тушмай келади. Уларнинг муносабат-

лари устоз-шогирдлик анъанасидан бошланиб, 
меҳр-муҳаббат бобида ота-ўғиллик даражасига 
етган. Бу, ўз навбатида, тасаввуфий маънода, 
Яратганнинг тимсолидаги Ҳақиқатга етишиш йў-

лидаги яқинликни ўзида ифодалайди. 
Алишер Навоий ва Абдураҳмон Жомий дўст-

лиги XV асрнинг иккинчи ярмида Темурийлар 
салтанатидан кейинги тарихий босқичга ўтишда 
мус таҳкам кўприк вазифасини ўтаган. Улар ярат-

ган илмий, адабий ва маданий асарлар нафақат 
ўзбек ва тожик халқлари, балки бутун инсоният-

нинг маънавий мероси бўлиб қолди. 
“Жомий ва Навоий” тарихий-бадиий фильми 

қардош икки давлат раҳбарлари ташаббуси билан 
амалга оширилаётган йирик қўшма лойиҳа сана-

лади. Шундай улуғ ишга қўл урилгани биз каби 
ёш кинорежиссёрлар учун улкан шараф, фахр ва 
 масъулиятдир. 

Кинолойиҳани амалга ошириш аввалида  
Ўзбекистон ва Тожикистон киноижодкорлари, ада-

биётшунос ва тарихчи олимлари бир неча бор 
онлайн ва юзма-юз музокаралар олиб боришди. 
2021 йилнинг 10-15 сентябрь кунлари Тожикистон 
киноижодкорлари ва олимларидан иборат деле-

гация Тошкент ва Самарқанд шаҳарларида Кино-

лойиҳа концепцияси бўйича музокаралар ўтказди.   
14 октябрь куни “Жомий ва Навоий” тарихий- 
бадиий фильмини яратиш бўйича мамлакатлар-
аро  қўшма комиссия аъзолари томонидан фильм 
концепцияси қабул қилинди. 

Ўзбекистон Кинематография агентлиги ва  
“Тожикфильм” давлат муассасаси раҳбарлари  ўр-

тасида “Ипак йўли дурдонаси” Тошкент Халқаро 
кинофестивали доирасида 2021 йил 2 октябрда 
“Абдураҳмон Жомий ва Алишер Навоий” бади-

ий фильмини суратга олиш бўйича меморандум  
имзоланди. 

10 октябрь куни “Тожикфильм” давлат муас-

сасасида Тожикистон Республикаси Ҳукумати 

ҳузуридаги Миллий кинематографияни ривожлан-

тириш кенгашининг  йиғилиши бўлиб ўтди. Унда 
Тожикистон Республикаси Бош вазирининг ўрин-

босари Матлубахон Сатториён  иштирок этди. 
Мажлисга Тожикистон Республикасининг бир қа-

тор вазирлик ва идоралари раҳбарлари ҳамда ма-

съул ходимлари таклиф этилди. Ҳукумат мажли-

сида “Жомий ва Навоий” тарихий-бадиий фильми 
концепцияси маъқулланди.

2021 йилнинг 15-25 декабрь кунлари тожикис-
тонлик киноижодкорлар — сценарист Сафар Ҳақ-

додов ва режиссёр Файзулло Файз Тошкентда  
Ўзбекистон Кинематография агентлиги ижодий 
гуруҳи билан фильмнинг дастлабки синопсиси  
устида иш олиб борди. 

Синопсисга илмий-тарихий асос сифатида  Жомий 
ва Навоийнинг таржимаи ҳоли акс этган, улар яшаган 
даврда яратилган илмий-фалсафий, адабий асар-

лар, XV асрдан бугунги кунга қадар яратилган тари-

хий манбалар, илмий тадқиқотлар, уларнинг ҳаёти 
акс эттирилган фольклор намуналари олинди. 

Фильмнинг тасвирий ечими, тасвирий-тар-

кибий элементлари ҳақида ҳам концептуал да-

ражада фикр алмашилди. Суратга олиш ишла-

рини, авваламбор, Ўзбекистон ва Тожикистон 
ҳудудида жойлашган турли тарихий локация-

ларда, фильм учун мутахассислар иштирокида 
махсус қуриладиган тарихий декорациялар ва 
шаҳарчаларда, “Ўзбекфильм” ва “Тожикфильм” 
павильонларида ва яна бир қатор объектлар-

да амалга ошириш мақсадга мувофиқ деб то-

пилди. Шу билан бирга, фильмнинг тасвирий 
ечимида бугунги кунда энг илғор саналган VFX, 
СGI- элементлар, Compositing ҳамда Matpainting 
технологияларидан фойдаланиш кўзда тутил-

ган. Ушбу технологияларни фильмга татбиқ 
этиш учун жаҳон миқёсида тан олинган махсус 
эффектлар бўйича етук мутахассисларни жалб 
қилиш режалаштирилган. Тарихий либослар, 
грим, бадиий реквизитлар, жанговар саҳналар 
учун ҳам Ўзбекистон ва Тожикистон киноижод-

корлари ва экспертлари санаб ўтилган йўна-
лишларда халқаро даражадаги соҳа вакиллари 
билан ҳамкорликда ишлаши белгиланган.

2022 йил 5-15 январь кунлари сценарий муал-

лифи Рустам Жабборов ҳамда режиссёр ва гра-

фика устаси Шоҳрух Расулов билан биргаликда 
Тожикистонда хизмат сафарида бўлиб қайтдик. 
Сафар давомида “Тожикфильм” раҳбарияти би-

лан учрашув асносида галдаги вазифалар хусу-

сида сўз юритилди. Фильмнинг Тожикис тондаги 
локациялари ҳақида фикр алмашилди. Душан-

бе шаҳридаги “Мавлоно Яъқуб Чархий” ёдгор-

лик мажмуаси ҳамда Ҳисор туманидаги Ҳисор 
 қалъаси билан танишдик. 

Сафар давомида ушбу лойиҳа ҳақидаги ви-

деотақдимот ишлаб чиқилди. Сценаристларимиз 
томонидан эса ўзбек ва тожик тилларида кенгай-

тирилган синопсис матни ёзилди. “Тожикфильм” 
давлат муассасаси бадиий кенгаши аъзолари —  
“Тожикфильм” ДМ раиси Маҳмасаид Шоҳиён, 
раис ўринбосари Толиб Ғайбуллозода, филология 
фанлари докторлари Шодимуҳаммад Сўфизода, 
Муҳриддин Низомий, Бадриддин Мақсудов ва 
бош қалар фильмнинг синопсисини ижобий баҳо-

лаб, унда асосий эътиборни Жомий ва  Навоийнинг 
ижодий фаолиятига қаратиш лозимлигини қайд 
этишди.  

Айни пайтда мазкур синопсис Ўзбекистон Рес-
публикаси Кинематография агентлиги бадиий кен-

гаши томонидан кўриб чиқилмоқда.
Мақсадимиз — “Жомий ва Навоий” фильми 

орқали томошабинга ушбу икки улуғ даҳо тимсо-

лида қардош ўзбек ва тожик халқларининг кўп аср-

лик, тарихий аҳамиятга эга дўстлик ришталарини 
тасвирлашдир. Шунингдек, буюк сиймоларнинг ўз 
даври учун давлат ва жамият ҳаётидаги ўрни не-

чоғлиқ муҳим эканлиги ва уларнинг саъй-ҳаракат-

лари билан қандай юксак натижаларга эришилга-

нини кўрсатишдан иборат.
Бадиий ижоднинг бугунги кунда энг таъсирчан 

воситаси бўлган кино санъати, хусусан, “Жомий 
ва Навоий” тарихий-бадиий фильми икки халқнинг 
асрий қондош-қардошлиги, бирдамлигини янада 
мустаҳкамлашда янги саҳифа бўлиб қолишига 
ишонамиз. 

 Ўзбекистон Республикаси 
Президенти Шавкат 
Мирзиёевнинг 2021 йил 

10-11 июнь кунлари 
Тожикистон 
Республикасига ташрифи 
давомида мамлакатимиз 
раҳбари томонидан икки 
давлат киноижодкорлари 
ҳамкорлигида “Жомий ва 
Навоий” тарихий-бадиий 
фильмини яратиш таклиф 
этилган ва бу Тожикистон 
Президенти Эмомали 
Раҳмон томонидан қўллаб-
қувватланган эди.

Фурқат УСМОНОВ,
“Ҳужжатли ва хроникал 
фильмлар киностудияси” 
ДУК директори, кинорежиссёр

Ҳусайн” (Ўзбекистон халқ шоири Иқбол Мирзо 
асари) спектакли эътиборни тортади. Спекта-

клда буюк алломаларнинг ёшлик даври, дўст-

лик тарихи ва синовлари, бир-бирига таъсири 
масалалари кўтарилганки, улар бугунги авлод 
тарбия сида аҳамиятлидир.

Фарғона вилояти рус драма театрининг “Луна 
для Шаха Бахрама” спектакли ўзига хос ечими 
билан ажралиб туради. Инсон руҳий оламидаги 
курашни тасвирлаш мақсадида режиссёр Анвар 
Абдуллаев саҳнада қаҳрамонларини иккиланти-

ради. Яъни саҳнада 2 нафар Баҳром ва 2 нафар 
Дилором ҳаракат қилади. Бош қаҳрамонлар 
ички дунёсида содир бўлаётган зиддият ёпиқ 
кўринишда, яъни қаҳрамон руҳиятида содир 
бўлаётган қарама-қаршилик шаклида намоён 
бўлади. Бу орқали режиссёр аслият ва ботиний 
тушунчалар ўртасидаги азалий курашга урғу бе-

ради. Жамоа ўзининг ушбу саҳна асари билан 
Навоий даҳоси ва унинг асарларида илгари су-

рилган ғояларни англашга, энг асосийси, томо-

шабинга ҳам англатишга эришган. 
Ёш драматург Учқун Ўсаровнинг “Сабъаи 

сайёр” достони асосида ёзилган “Икки қалб 
афсонаси” мусиқали саҳна асари режиссёр 
 Ғофур Мардонов томонидан қатор театрларда 
саҳналаштирилди. Навоийнинг бу асари кат-

та фалсафий маъно ташиб, унда бош қаҳра-

моннинг муҳаббат йўлидаги изтироблари акс 
этса-да, асосий мақсад қаҳрамоннинг фано 
йўлини тутиб, покланиш сари бориши ҳақида-

дир. Шу маънода, спектаклда асосий эътибор 
ишқнинг қудратини кўрсатишга қаратилган бўл-

са-да, саҳнада кечаётган воқеалар аксар рам-

зийлик касб этади. 

Ўзбекистон давлат рус академик драма 
театрининг “Смятение праведных” (“Ҳайрат 
 ул-аброр”) спектаклига (режиссёр Валижон Ума-

ров) маҳобатли саҳнавий ечим таклиф этилган. 
Бош роль ижрочиси Афзал Рафиқовнинг узоқ 
йиллар Навоий асарлари устида ишлагани, 
ўзига хос оҳанги, янграётган мисраларнинг саҳ-

нада актёрлар ҳаракатида жонланиб туриши — 
 буларнинг бари асардаги энг олий ниятларни 
томоша залига етказишда қўл келган. Спектакль 
ўзига хос шакли, ифодавий воситаларининг 
 ранго-ранглиги, поэтик жозибаси билан эътиро-

фга лойиқ. 
Бухоро вилояти мусиқали драма театри ай-

нан мана шу сюжет асосида “Сегоҳ” (“Шайх 
Санъон қиссаси”) спектаклини саҳнада қўйиб, 
катта фалсафий асарни ўзига хос усулда қў-

шиқлар жўрлигида ифодалади. 
Болаларни ёшлигидан Навоий даҳоси билан 

ошно қилиш нияти қўғирчоқ театрларини ҳам 
изланишга ундагани хайрли. Андижон вилояти 
қўғирчоқ театрининг “Фарҳод ва Ширин”, Қо-

рақалпоқ давлат қўғирчоқ театрининг “Чин юр-

тини дунёга машҳур қилган гўзал”, Қашқадарё 
вилояти қўғирчоқ театрининг “Қуш тили”, Бухоро 
вилояти қўғирчоқ театрининг “Лисон ут-тайр”, 
Хоразм вилояти қўғирчоқ театрининг “Шер би-

лан Дуррож”, Ўзбек миллий қўғирчоқ театрининг 
“Сабъаи сайёр” спектакллари бугунги ўзбек 
қўғирчоқ театрларида мавзуни ўзлаштириш йў-

лида ўзига хос жараён кетаётганини кўрсатади. 
Фестиваль сўнгги йилларда театрларимиз-

да буюк мутафаккир асарлари асосида қатор 
эътирофга лойиқ спектакллар яратилганини 

кўрсатди. Бу изланишларда Навоий достон-

ларини янги нигоҳ ва ёндашув билан ўрганиш, 
замонавий шакл ва мазмунда саҳналаштириш, 
олис мозий қаҳрамонларини бугунги кунимизга 
яқинлаштириш тамойили устунлик қилди. Фес-
тивалда юртимиздаги барча театрлар жамоа-
лари иштирок этишга интилгани эътирофли. 
Аввало, ҳар бир театр репертуарида Навоий 
сиймоси ва унинг асарлари бўлишига эришил-

моқда. Бу орқали Навоий ижоди, асарлари ин-

соният маънавий мулкига айланиб улгургани, у 
мудом башариятга ҳамроҳ экани таъкидланади. 
Бу ҳолат эса жамиятимиз тараққиёти учун зарур 
маънавий ҳодисадир. Айнан фестиваль кунлари 
театр маънавият маскани экани, томошабинни 
ўйлашга, фикрлашга, асосийси, покланишга ун-

даш имкониятлари тўлиқ намоён бўлди. 
Зеро, спектаклларда илгари сурилган дўст-

лик, адолатпарварлик, халқпарварлик, меҳнат-

севарлик, ҳақпарварлик сингари ғоялар бугунги 

кун маънавият тарбиясида алоҳида аҳамият 
касб этади. Қолаверса, фестиваллар жамоалар-

нинг ўсиши, ўрганиши, ўзаро тажриба алмаши-

шига ҳам муносиб хизмат қилади. 
Масаланинг яна бир муҳим жиҳати, Алишер 

Навоий асарлари асосида саҳна учун инсце-

нировка тайёрлаш билан боғлиқ. Бу ҳолат тил-

га олинган жараёнга тажрибали адиб ва дра-

матургларни жалб қилишга бориб тақалади. 
 Фестивалда бу жараёнда адабий сафдошлар, 
режиссёрлар фаоллик кўрсатаётганини намоён 
қилди. Лекин Навоий меросини драматик ман-

бага айлантириш учун инсценировка муаллифи 
мумтоз адабиёт, шеърий санъат ва унинг вазн-

ларидан хабардор бўлиши, хусусан, ғазал ил-

мини яхши билиши, шунингдек, муайян маъно-

да ижодкорлик қобилия тига эга бўлмоғи лозим. 
Шоир асарларининг туб моҳиятига кириб бориш, 
ботиний мазмунини ҳис қилиш, фалсафий ғоялар 
жозибасини сақлаш театр ижодкорларидан катта 
заҳмат талаб қилади. Шу маънода, тажрибали 
адибларимиз, адабиётшунослар бу масалага 
ҳам эътибор қаратсалар, нур устига нур бўларди. 

Алишер Навоий ижодий мероси театр ижод-

корлари учун битмас-туганмас манба. Айниқса, 
миллий драматургиямиз ривожида улуғ шоир 
асарларининг ўрни ва салмоғи беқиёс. Буюк 
мутафаккир ҳаёти ва ижоди ҳақида, унинг асар-

лари асосида янги пьесалар яратиш, инсцени-

ровкалар тайёрлаш, шоир асарларида илгари 
сурилган умумбашарий ғоялар орқали даври-

мизнинг долзарб муаммоларига жавоб излаш 
бугунги драматургиямиз олдида турган долзарб 
вазифалар сирасига киради.

икки да³о яратган 
маънавий кºприк тимсоли

“ЖОМИй ВА 
НАВОИй” ФИЛЬМИ —


